
ᑭᒡᒐᕐᑐᕐᓗᒋᑦ ᐆᒪᔪᕐᓂᒃ ᖃᐅᔨᓴᖅᑏᑦ, ᐃᓕᑦᓯᓐᓂᒃ ᑐᓐᖓᓱᑦᑎᑦᓯᒍᒪᕗᖓ ᓯᕗᓪᓕᖅᐹᒧᑦ “ᐆᒪᔪᐃᑦ ᑐᒥᖏᑦ” -ᓄᑦ. ᐅᑯᐊ ᑐᓴᕋᑦᓴᐃᑦ 
ᑐᕌᒐᖃᕐᒪᑕ ᑐᓴᕐᕕᑦᓴᖃᕆᐊᒃᑲᓐᓂᕈᒪᑦᓱᑎᒃ, ᐃᓚᐅᑎᓐᓂᖅᑕᖃᕐᓗᓂ ᐱᔪᒪᓂᖃᕐᓗᑎᓪᓗ ᓄᓇᕗᒻᒥᐅᑦ ᐆᒪᔪᕐᓂᒃ ᖃᐅᔨᕐᓴᕐᓂᕐᒧᑦ 
ᐊᐅᓚᑦᓱᓂᕐᒧᓪᓗ ᑐᕌᖓᖃᕐᓗᑕ ᑕᐅᑐᖅᑰᖅᑕᐃᓐᓇᑎᓐᓂ ᐊᖑᔭᐅᖃᑦᑕᖅᑐᓂᒃ ᐊᐅᓚᑦᓯᖃᑎᒌᓐᓂᕐᒧᑦ. ᓴᖅᑭᓂᐊᖅᑕᕗᑦ ᑐᓴᕋᑦᓴᐃᑦ 
ᒪᕐᕈᐊᖅᑎᕐᓗᒋᑦ ᐊᕐᕌᒍᑕᒫᑦ ᑐᓴᐅᒪᑎᓐᓂᐊᕐᓗᓯ ᐃᓗᓕᓪᓗᐊᑕᖏᓐᓂᒃ ᐆᒪᔪᐃᑦ ᐊᐅᓚᑕᐅᓂᖏᑦᑕ ᖃᐅᔨᓴᕐᓂᕐᒧᓪᓗ ᓯᕗᓪᓕᐅᑎᔭᐅᔪᓂᒃ 
ᐊᒻᒪᓗ ᖃᓄᖅ ᐃᓚᐅᑎᓕᕈᓐᓇᕐᒪᖔᑦᓯ. 

ᑐᑭᓯᓇᓱᐊᕐᓂᖅ ᐊᒻᒪᓗ ᖃᐅᔨᓴᕐᓂᖅ ᐊᑕᓯᐅᓕᖅᑲᖓᒻᒪᑎᒃ ᑐᑭᓯᓇᓱᐊᕈᑎᒋᒍᒪᓪᓗᒋᑦ ᐃᓕᑦᓱᒪᓂᑦᑎᓐᓄᑦ ᐊᕙᑎᑦᑎᓐᓂ ᓄᓇᕐᒧᐊᕐᒥᒃ 
ᐊᒻᒪᓗ ᐃᒥᑦᑕ ᒥᑦᓵᓄᑦ. ᐱᔾᔪᑎᖃᖅᓯᒪᒻᒥᔪᖅ ᐅᕙᑦᑎᓐᓂᒃ ᐃᑲᔪᖅᓱᓂ ᑐᑭᑦᓯᐊᑲᓐᓂᓂᖅᓴᐅᖁᓪᓗᑕ ᐊᕙᑎᑦᑎᓐᓂᒃ ᐱᕚᓪᓕᕈᓐᓇᖁᓪᓗᒍ 
ᐊᓐᓇᐅᒍᒪᓐᓇᕐᓂᕗᑦ ᖃᓄᐃᓐᖏᑦᓯᐊᕐᓂᕗᓪᓗ, ᐊᒻᒪᓗ ᐊᑐᓗᐊᑦᑕᐃᓕᒪᓗᒍᑦ ᓄᓇᒥᐅᑕᕆᔭᕗᑦ ᓱᖏᖅᑑᑎᒋᕙᑦᑕᕗᑦ. ᐃᓗᐊᓂ ᐆᒪᔪᓂᒃ 
ᐊᐅᓚᑦᓯᓂᐅᑉ, ᑐᑭᓯᓇᓱᐊᕐᓂᖅ ᖃᐅᔨᓴᕐᓂᕐᓗ ᐊᐅᓚᑦᓯᓂᕐᒧᑦ ᑐᓐᖓᕕᐅᔪᑦ ᖃᐅᔨᓴᑦᓯᐊᕈᑕᐅᑦᓱᑎᒃ ᐊᕙᑎᒧᑦ ᑲᔪᓯᐅᒻᒥᖅᓯᒪᖁᓪᓗᒍ 
ᐅᓪᓗᒥ ᐊᒻᒪᓗ ᑭᐅᕚᑦᓴᑎᓐᓄᑦ. 

ᐊᐅᓚᓂᐅᔪᑦ ᐊᑐᖅᑕᐅᕙᑦᑐᑦ ᖃᐅᔨᓴᕐᓂᕐᒧᑦ ᐊᔾᔨᒌᓐᖏᑦᑐᑦ ᑎᑎᕋᖅᑕᐅᕙᓪᓕᐊᑦᓱᑎᒃ ᐃᒻᒥᒃᑯᑦ ᑕᑯᓐᓇᖅᑕᐅᔪᑦ, ᖃᖓᑕᔫᒃᑯᑦ 
ᖃᐅᔨᓴᕐᓃᑦ, ᑲᐱᔭᐅᒪᔪᓂᒃ ᖃᐅᔨᕐᓴᓃᑦ, ᐊᒻᒪᓗ ᐊᐅᖏ ᓐᓂᒃ ᖃᐅᔨᓴᕐᓂᐅᔪᑦ ᐊᖑᔭᐅᕙᑦᑐᓂᓪᓗ ᖃᐅᔨᓴᕐᓂᖅ ᐊᒻᒪᓗ 
ᖃᐅᔨᓴᖅᑕᐅᒥᑦᓱᑎᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᑦᑐᖅᑕᐅᓂᐅᔪᑦ. ᐊᓯᔾᔨᒌᓐᖏᑦᑐᑦ ᐊᐅᓚᓂᐅᔪᓂᑦ ᐊᑐᐃᓐᓇᐅᑎᑦᓯᒍᑕᐅᕙᒻᒪᑕ 
ᐊᔾᔨᒌᓐᖏᑦᑐᓂᒃ ᑐᓴᕋᑦᓴᓂᒃ ᖁᑦᓯᓕᕇᑦᑐᓂᓪᓗ. ᓂᕈᐊᖅᑕᐅᓂᖏᑦ ᖃᐅᔨᓴᕐᓂᐅᔪᑦ ᑐᓐᖓᕕᖃᖅᑐᑦ ᐱᔪᓐᓇᕐᓂᐅᔪᓂᒃ ᐊᒻᒪᓗ 
ᑭᐅᔾᔪᑕᐅᓪᓗᑎᒃ ᐊᒥᓱᓂᒃ ᐊᐱᖅᑯᑕᐅᕙᑦᑐᓂᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᑐᓐᖓᕕᑦᑎᓐᓂᒃ. 

ᖃᓄᐃᓪᓕᐊᕐᓂᖏᑦ ᖃᐅᔨᒪᓂᐅᔪᑦ ᑲᑎᖅᓱᖅᕈᓐᓇᖅᓯᒪᔭᑦᑕ ᐊᑐᖅᑕᐅᕙᒻᒥᔪᑦ ᐊᐅᓚᑦᓯᔨᓄᑦ ᐋᖅᑭᑦᑕᐅᔪᓄᑦ. ᐃᓚᖏᑦ ᐆᒪᔪᐃᑦ 
ᐱᔭᕆᐊᑐᒻᒪᑕ ᖃᐅᔨᓴᕆᐊᖏᑦ ᐊᒻᒪᓗ ᖃᐅᔨᖅᓴᑕᐅᓯᒪᓗᐊᕋᑎᒃ, ᑕᐃᒪᐃᓐᓂᖓᓄᑦ ᐆᒪᔪᕐᓂᒃ ᐊᐅᓚᑦᓯᔨᐅᔪᑦ ᐊᒥᒐᖅᑐᓂᒃ 
ᑐᓴᐅᒪᔭᑦᓴᖃᕐᒪᑕ ᐱᓕᕆᔾᔪᑎᑦᓴᒥᓂᒃ. ᑕᐃᒪᐃᓂᖓᓐᓄᑦ, ᐊᐅᓚᑦᓯᔩᑦ ᓴᐳᔾᔨᓂᖅᓴᐅᒋᐊᖃᕐᒪᑕ. ᑐᓴᐅᒪᔭᑦᓴᑕᖃᖅᑎᓐᓇᒍ, ᐊᐅᓚᑦᓯᔨ 
ᒪᕐᕉᓐᓂᒃ ᐊᑐᕆᐊᕈᓐᓇᖅᑐᖅ: ᖃᐅᔨᒪᔭᐅᑎᑦᓯᒋᐊᒃᑲᓐᓂᕐᓗᓂ ᓴᐳᔾᔨᓂᕐᒧᑦ ᐆᒪᔪᕐᓂᒃ, ᐅᓗᕆᐊᓇᖅᓱᓂᓗ ᐃᓱᒪᑦᓴᖅᓯᐅᕈᑎᖃᖁᔨᓂᖅ 
ᐊᐳᖅᑕᕐᕕᖃᕆᐊᑐᓐᖏᑦᑑᒐᓗᐊᓂᒃ ᐅᓪᓗᒥ ᐊᖑᓇᓱᑦᑎᓄᑦ, ᐅᕝᕙᓗ ᖃᐅᔨᒪᔭᐅᑎᑦᓯᓗᓂ ᓴᐳᔾᔨᓯᒪᒍᑕᐅᓐᖏᓂᖅᓴᐅᔪᒥᒃ 
ᐊᐅᓚᑦᓯᓂᐅᔪᓂᒃ, ᐅᓗᕆᐊᓇᖅᑐᒦᒍᑎᒋᑦᓱᒍ ᓄᖒᑦᓯᑐᐃᓐᓇᕆᐊᖃᕐᓂᖅ ᓇᓪᓕᑐᐃᓐᓇᖏᓐᓂᒃ ᐆᒪᔪᐃᑦ, ᑭᖑᕚᑦᓴᑎᓐᓄᑦ 
ᓄᖑᕈᔾᔨᒍᑕᐅᓗᑎᒃ. ᑕᒪᓐᓇ ᐃᓱᒪᒋᔭᐅᓂᖓ “ᓱᒃᑲᐃᓪᓕᐅᒥᓂᖅ” ᑐᓴᕋᑦᓴᖅᑕᖃᑦᓯᐊᑎᓐᓇᒍ ᐅᓗᕆᐊᓇᖅᑐᒨᑦᑕᐃᓕᓂᕐᒧᑦ ᑐᓐᖓᕕᑦᓴᒥᒃ. 
ᖃᐅᔨᒪᓐᖏᒃᑯᑦᑕ ᖃᓄᐃᓕᖓᓂᐅᔪᓂᒃ ᐆᒪᔪᕐᓄᑦ ᐆᒪᔪᖃᕐᕕᐅᔪᓄᓪᓘᓐᓃᑦ, ᒥᑭᓪᓕᑎᕆᐊᖃᕋᖅᑎᒍ ᐊᑦᑐᖅᑕᐅᓂᐅᑐᐃᓐᓇᕆᐊᓖᑦ  
ᐊᐅᓚᑦᓱᓐᓇᖅᑕᑦᑎᒍᑦ (ᐊᖑᔭᐅᓂᒃᑯᑦ, ᓄᓇᐃᑦ ᐊᑐᖅᑕᐅᓂᖏᑦᑎᒍᑦ, ᓱᕈᓐᓇᖅᑐᑦ) ᑐᓴᐅᒪᔭᐅᒋᐊᓖᑦ ᑲᑎᖅᓱᖅᑕᐅᓚᐅᓐᖏᓐᓂᖏᓐᓂ. 

ᐱᒻᒪᕆᐅᕗᖅ ᓄᓇᕗᒻᒥᐅᓕᒫᓄᑦ ᐊᐅᓚᑦᓯᖃᑎᒌᑦᑐᓄᓪᓗ ᐃᖅᑲᐅᒪᓗᑎᒃ ᐊᐅᓚᓂᕆᔭᑦᑎᓐᓂᒃ ᐅᓪᓗᒥ ᐊᑦᑐᐃᓯᒪᔪᓂᒃ 
ᐱᔪᓐᓇᕐᓂᐅᓂᐊᖅᑐᓂᒃ ᑭᕚᕆᔭᐅᔪᓄᑦ ᖁᕕᐊᒋᔭᖃᕐᓗᑎᑦᑕᐅᖅ ᐅᕙᒍᑎᑐᑦ ᐊᔾᔨᒌᓐᖏᑦᑐᓂᒃ ᐊᒻᒪᓗ ᐊᒥᒐᓐᖏᑦᑐᓂᒃ ᐆᒪᔪᓂᒃ 
ᐱᒋᔭᑦᑎᓐᓂᒃ ᐅᑭᐅᖅᑕᖅᑐᒥ. ᖁᔭᒋᕙᑦᑎᒋᑦ ᐃᓕᒃᑲᓐᓂᕈᒪᓂᕆᔭᑦᓯᓐᓄᑦ ᖃᓄᖅ ᐆᒪᔪᓕᕆᕕᒋᔭᕗᑦ ᑭᐅᓇᓱᐊᕐᓂᖃᕐᒪᖔᖅ 
ᐆᒪᔪᕐᓅᖓᔪᓂᒃ ᐊᐱᖅᑯᑎᓪᓗᐅᑕᐅᔪᓂᒃ, ᐊᒻᒪᓗ ᖁᕕᐊᒋᓂᐊᖅᑐᑦᓴᐅᒐᓗᐊᖅᐸᓯ “ᐆᒪᔪᕐᓄᑦ ᑐᒦᑦ!”  (ᒫᖠᐅ ᑑᒫᓐ, ᐊᐅᓚᑦᓯᔨᐅᑉ 
ᑐᖏᓕᖓ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ)

ᐆᒪᔪᐃᑦ ᑐᒥᖏᑦ
               ᑐᓴᕋᑦᓴᐃᑦ ᓄᓇᕗᒻᒥ ᐆᒪᔪᕐᓂᒃ ᕿᒥᕈᑎᖃᑎᒌᓂᒃ ᕿᒥᕈᑎᖃᑎᒌᓂᒃ 

ᑭᕙᓪᓕᕐᒥ
        ᐱᕈᖅᓯᐊᑦ ᓄᓇᙳᐊᓕᐊᕆᔭᐅᓗᑎᑦ ᑭᕙᓪᓕᕐᒥ 

ᐱᕙᓪᓕᐊᔪᑦ

ᒫᑦᓯ 2008-ᖑᑎᓪᓗᒍ ᖃᓂᒻᒪᓯᕐᓂᒃ ᖃᔨᐅᓴᕐᓂᐅᔪᖅᑦ ᑮᓇᐅᔭᖃᖅᑎᑕᐅᔪᖅ ᐊᕙᑎᓕᕆᔨᒃᑯᓐᓄᑦ 
ᑲᑐᔾᔨᖃᑎᖃᖅᓱᑎᒃ ᓴᓪᓕᒥ ᐊᖑᓇᓱᑦᑏᑦ ᑲᑎᒪᔨᖏᓐᓂᒃ ᕿᒥᕐᕈᓂᖃᑦᓯᐊᔪᔪᑦ ᖃᓄᐃᓐᓂᖏᓐᓂᒃ 
200 ᓴᓪᓕᒥ ᑐᑦᑐᐃᑦ. ᑐᑭᓯᔭᐅᔪᔪᖅ 45%-ᖏᑦ ᓇᒡᒍᐊᕐᓗᓐᓂᖃᕆᐊᖏᑦ ᐊᓯᔾᔨᓗᐊᓐᖏᑦᑐᑦ 48%-
ᒥᒃ ᖃᐅᔨᔭᐅᓯᒪᔪᒥᒃ ᒫᑦᓯ 2007-ᖑᑎᓪᓗᒍ. ᖃᓄᐃᓐᓂᕆᔭᖏᑦ ᑐᑦᑐᐃᑦ ᓈᒻᒪᑦᑑᔪᔪᑦ ᕿᑐᕐᖏᐅᖅᑐᓪᓗ 
35 40% ᐊᑯᕐᖓᓃᑦᓱᑎᒃ ᐊᑦᓯᓂᖅᓴᐃᑦ ᐱᐅᓯᐅᖃᑦᑕᖅᓯᒪᔪᓂᒃ. ᖃᐅᔨᔭᐅᔪᑦ ᒫᑦᓯ 2009-ᖑᑎᓪᓗᒍ 
ᑕᑯᑦᓴᐅᑎᑦᓯᔪᑦ ᑐᑦᑐᐃᑦ ᖃᓄᐃᓐᖏᓂᖅᓴᐅᓕᕆᐊᖏ ᓇᒡᒍᐊᓗᓐᖏᓂᖅᓴᐅᓕᖅᓱᑎᒃ ᐊᐅᖏᖅᑕᐅᓂᒥᓂᖏᑦ 
ᐊᐅᓪᓚᖅᑎᑕᐅᕋᑖᖑᒐᓗᐊᖅᑎᓪᓗᒋᑦ ᖃᐅᔨᓴᖅᑕᐅᓂᐊᖅᑎᓪᓗᒋᑦ.  ᒥᓂᔅᑕᐅᕕᖓᓐᓄᑦ ᐊᕙᑎᓕᕆᔨᒃᑯᑦ 
ᐅᑎᖅᑎᑕᐅᓛᖅᑐᑦ ᑕᕝᕙᓂ ᔫᓂᒥ ᒥᑦᓴᐅᓯᒋᐊᖅᑐᕐᓗᑎᒃ ᖃᓂᒻᒪᓯᐅᔪᓂᒃ ᐊᑐᕐᓗᑎᒃ ᖃᖓᑕᔫᓂᒃ. 
ᖃᐅᔨᓴᕐᓂᐅᔪᖅ ᑐᑭᓯᒐᓱᐊᕐᓗᑎᒃ ᖃᓂᒻᒪᓯᐅᔪᓂᒃ ᐊᑐᖅᓱᑎᒃ ᐊᐅᓐᓂᒃ ᐃᑦᑕᐃᓯᒪᔪᓂᒃ ᓴᓐᓂᒌᒃᑯᑎᓕᓐᓂᒃ 
ᐸᐃᑉᐹᓂᒃ ᐃᓱᓕᑦᓯᓯᒪᑦᓯᐊᓕᕐᒥᔪᖅ ᐱᕙᓪᓕᐊᑎᑕᐅᓕᖅᓱᓂᓗ ᖁᔭᓐᓇᒦᖏᒃᑯᐊ ᓴᓪᓕᒥ ᐊᖑᓇᓱᑦᑏᑦ. 

ᒥᑦᔅ ᑳᒻᐳᓪ, ᑭᕙᓪᓕᕐᒥ ᐊᕕᒃᓯᒪᓂᐅᔪᒥ ᐆᒪᔪᓕᕆᔨ
ᐱᕈᖅᑐᓅᖓᔪᓄᑦ ᓄᓇᓐᖑᐊᓄᑦ ᐊᐅᓚᓂᐅᔪᖅ ᑲᔪᓯᓯᒪᔪᖅ ᑭᕙᓪᓕᕐᒥ ᐊᐅᔭᖓᓂᓂᑦ 2000. ᑕᐃᒪᓐᖓᓂᑦ 
ᐅᖓᑖᓃᑦᑐᑦ 2000 ᐱᕈᖅᑐᓄᑦ ᐃᓂᒋᔭᐅᔪᑦ ᕿᒥᕐᕈᔭᑦᓴᖅᑕᓖᑦ ᐊᒻᒪᓗ 90%-ᖓ ᑭᕙᓪᓕᐅᑉ 
ᓄᓇᓐᖑᐊᓕᐅᖅᑕᐅᓯᒪᓕᖅᑐᖅ. ᑕᒪᓐᓇ ᐊᐅᓚᓂᐅᔪᖅ ᐊᑐᖅᑕᐅᔪᖅ ᐊᑕᐅᓯᒃᑰᖃᑎᖃᖅᓱᓂ ᐊᓯᖏᓐᓂᒃ 
ᐊᐅᓚᓂᐅᔪᓂᒃ ᒪᑯᓇᓐᖓᑦ ᖁᖓᓯᕈᑎᓕᖅᑐᐃᓃᑦ ᐊᒻᒪᓗ ᖃᐅᔨᓴᕐᓂᐅᔪᑦ ᓇᓗᓇᐃᔭᐃᒍᑕᐅᑦᓱᓂ ᐱᒻᒪᕆᐅᔪᓂᒃ 
ᐆᒪᔪᖃᕐᑯᓐᓂᒃ ᐊᒻᒪᓗ ᓴᐳᑎᓂᐊᕐᓗᒋᑦ ᐅᓚᕕᑕᐅᓂᖓᑦ ᑕᒪᒃᑯᐊ ᐃᓂᐅᔪᑦ. ᑕᒪᓐᓇᑦᑕᐅᖅ ᐊᐅᓚᓂᐅᔪᖅ 
ᐊᑐᐃᓐᓇᐅᑎᑦᓯᒻᒥᔪᖅ ᓇᓗᓇᐃᒃᑯᑕᑦᓴᒥᒃ ᓇᓪᓕᖏᑦ ᐊᑦᑐᖅᑕᐅᓯᒪᒻᒪᖔᑕ ᓯᓚᐅᑉ ᓂᕈᒥᑦᓯᕙᓪᓕᐊᓂᖓᓄᑦ 
ᐱᕈᖅᑐᓅᖓᔪᓄᑦ ᖃᐅᔨᓴᖅᑕᐅᒍᓐᓇᕐᓂᖓᓂᒃ. ᑖᓐᓇ ᐊᕐᕌᒍ ᑭᖑᓪᓕᖅᐹᕆᓕᖅᑕᖓ ᐊᐅᓚᓂᐅᔫᑉ ᐊᒻᒪᓗ 
ᒫᓐᓇᕈᓗᒃ ᓄᓇᓐᖑᐊᒥᒃ ᑐᑭᓯᒋᐊᕈᑎᑦᓴᒥᒃ ᐊᒻᒪᓗ ᓄᓇᓐᖑᐊᓂᒃ ᑕᑯᑦᓴᐅᑎᑦᓯᔪᓂᒃ ᐱᒻᒪᕆᐅᔪᓂᒃ 
ᐆᒪᔪᖃᕐᕕᐅᔪᓂᒃ ᐊᑐᐃᓐᓇᐅᑎᑕᐅᓛᕐᒥᔪᖅ ᑭᕙᓪᓕᕐᒥ ᓄᓇᓕᓐᓄᑦ ᐊᒻᒪᓗ ᐆᒪᔪᓕᕆᓂᕐᒧᑦ ᑎᒥᐅᔪᓄᑦ. 

ᓯᕗᓪᓕᖅᐹᑦ ᐆᒪᔪᖃᕐᕕᐅᔪᓄᑦ ᓄᓇᓐᖑᐊᑦ 
ᖃᒪᓂᑦᑐᐊᑉ ᒥᑦᓵᓄᑦ.

ᐆᒪᔪᓕᕆᔨ ᔮᓇᖤᓐ ᐸᒥᐅᓕᒃ ᖃᐅᔨᓴᖅᑐᖅ ᐱᕈᖅᑐᓕᒻᒥᒃ ᖃᒪᓂᕐᔪᐊᖅ 
ᐅᑮᕕᖓᓂ. 

ᖃᒪᓂᕐᔪᐊᕐᒥ ᑐᒃᑐᐃᑦ ᐃᕐᓂᐅᕐᕕᖓᓂ ᑐᒃᑑᖃᑎᒌᑦ 
ᐅᓄᕐᓂᖏᑦ.  

        

        
 ᖃᖓᑕᔫᒃᑯᑦ ᖃᐅᔨᓴᕐᓂᖅ

ᓕᓕ ᐲᑳᒃ, ᓇᓄᓕᕆᔨ ᐊᒻᒪᓗ ᓯᐊᖦ ᓯᑕᐃᐳᑕᓐ, ᓯᓚᑦᑐᓴᕐᕕᔾᔪᐊᖓᓂ 
ᒥᓂᓲᑕᐅᑉ

ᑖᓐᓇ ᓄᑖᖅ ᖃᐅᔨᓴᕈᑕᐅᔪᖅ ᐱᕙᓪᓕᐊᑎᑕᐅᓯᒪᔪᖅ ᓇᓄᕐᓂᒃ 
ᐃᓴᒥᓐᖏᖔᕐᓗᑎᒃ. ᓈᓴᐅᑎᓂᒃ ᐊᑐᖅᓱᑎᒃ ᖃᐅᔨᓴᕐᓂᐅᔪᖅ 
ᓇᓚᐅᑦᓵᕐᓗᑎᒃ ᖃᑦᓯᐅᓂᖏᓐᓂᒃ ᓇᓄᐃᑦ ᓇᓄᖃᕐᕕᓐᓂ 
ᑐᓐᖓᕕᖃᕐᓗᑎᒃ ᑕᑯᔭᐅᓯᒪᔪᓂᒃ ᓇᓄᕐᓂᒃ ᖃᖓᑕᔫᒃᑯᑦ ᑎᒻᒥᓗᑎᒃ 
ᐃᒻᒥᒃᑯᐊᖅᑎᖅᓯᒪᔪᖅᑎᒍᑦ ᓇᓄᖃᕐᕕᐅᔪᓂ. 

ᓲᕐᓗ, ᑭᐅᒋᕈᑕᐅᓪᓗᓂ ᑕᖅᑳᓐᖓᑦ ᐃᓱᒫᓘᑕᐅᔪᓄᑦ 
ᐊᐅᓚᓂᐅᕙᑦᑐᓄᑦ ᐆᒪᔪᐃᑦ ᐊᐅᓚᑕᐅᓂᖏᓐᓄᑦ, ᐊᓯᖏᓐᓂᒃ 
ᖃᐅᔨᓴᕈᑎᑦᓴᓂᒃ ᕿᒥᕐᕈᓯᒪᔪᑦ. ᑭᓯᐊᓂᓕ, ᐊᓯᖏᑦ 
ᐆᑦᑐᕋᖅᑕᐅᒋᐊᖃᕋᔭᕐᒥᔪᑦ ᖃᐅᔨᓴᑦᓯᐊᕈᑕᐅᓗᑎᒃ ᓈᒻᒪᒃᑲᓗᐊᕐᒪᖔᑕ 
ᐊᒻᒪᓗ ᓱᖏᖅᑑᑎᑦᓴᐅᒐᓗᐊᕐᒪᖔᑕ ᑲᑎᖅᓱᖅᑕᖏᑦ. ᐊᓯᖏᓐᓄᑦ 
ᐊᐅᓪᓛᕋᓱᐊᕐᓂᐅᔪᑦ ᐊᐅᓚᓂᐅᔪᓄᑦ ᐅᓚᕕᓐᖏᓂᖅᓴᐅᔪᓄᑦ 
ᐱᓇᓱᐊᕐᕕᑦᓴᖃᕆᐊᖃᕐᒥᒻᒪᑕ!

ᖃᒪᓂᕐᔪᐊᖅ ᖃᓄᐃᓕᖓᓂᖓᓄᑦ ᖃᐅᔨᓴᕐᓂᕆᔭᐅᔪᑦ 
ᖃᒪᓂᕐᔪᐊᖅ ᒥᑦᓵᓂ ᑕᒪᕐᒥᒃ ᐅᐱᕐᖔᒃᑯᑦ ᐅᑭᐊᒃᑯᓪᓗ ᖃᐅᔨᓴᖅᑕᐅᓂᖅᑕᖃᖅᓯᒪᔪᖅ. ᐅᐱᕐᖔᒥ 
ᓈᓴᐅᑎᐅᔪᑦ ᐊᕐᕌᒍᒧᑦ ᐱᖓᔪᒋᔭᐅᓕᖅᑐᒧᑦ ᑕᑯᑦᓴᐅᑎᑦᓯᓯᒪᔪᑦ ᐊᕐᓇᐃᑦ/ᕿᑐᕐᖓᐃᑦ ᑕᑯᑦᓴᐅᑎᑦᓯᔪᑦ 
ᐃᓄᐃᓴᓪᓕᕙᓪᓕᐊᔪᓂᒃ. ᖃᐅᔨᓴᕆᐊᓐᖓᕐᓂᐅᔪᑦ ᓇᓗᓇᐃᖅᓯᓯᒪᔪᑦ 40-ᓃᑦᑐᑦ ᓄᕐᕋᐃᑦ 100-ᖑᑉᐸᑕ 
ᑐᑦᑐᐃᑦ ᒫᓐᓇᓂᕐᑕᐅᓂᖅᓴᐃᑦ ᖃᐅᔨᓴᕐᓂᐅᔪᑦ ᑕᑯᑦᓴᐅᑎᑦᓯᑎᓪᓗᒋᑦ ᐊᑖᓃᑦᑐᓂᒃ 20 ᓄᕐᕋᕐᓂᒃ 
100-ᖑᑉᐸᑕ ᑐᑦᑐᐃᑦ (25-ᓗᐊᑦ ᓄᕐᕋᐃᑦ 100-ᓄᑦ ᐊᕐᓇᓄᑦ ᐊᓯᖏᓐᓂ ᖃᐅᔨᓴᖅᑕᐅᓯᒪᔪᓂ 
ᓇᑎᕐᓇᕐᒦᑦᑐᓂᒃ ᓈᒻᒪᑦᑐᒥᒃ ᐊᒥᓲᓂᓕᒃ). ᐃᓄᐃᓴᓪᓕᕙᓪᓕᐊᓂᖅ ᓇᓗᓇᐃᖅᓯᒍᑕᐅᓯᒪᔪᖅ ᑭᖑᓪᓕᖅᐹᒥ 
ᓇᓚᐅᑦᓵᖅᑕᐅᓯᒪᔪᒧᓂ ᖃᒪᓂᕐᔪᐊᕐᒥ ᕿᑐᕐᖏᐅᕐᕕᓐᓂᒃ ᓇᓗᓇᐃᖅᓯᔪᖅ ᐊᕐᕌᒍᓄᑦ ᐱᖓᓱᓄᑦ 
ᐊᐅᓚᓂᐅᔪᒥ. ᐃᓄᐃᓴᓪᓕᕚᓪᓕᕐᓂᐅᔪᑦ ᐊᒥᓱᐊᓗᓐᓂ ᓄᓇᒥᐅᑕᕐᓂᒃ ᑐᑦᑐᓂ ᐃᓱᒪᒋᔭᐅᔪᖅ 
ᐱᐅᓯᑐᐃᓐᓇᐅᒋᐊᖓ ᐊᒻᒪᓗ ᐊᑑᑎᔭᐅᓲᖑᑦᓱᓂ ᑐᑦᑐᓄᑦ ᐊᒻᒪᓗ ᐃᓄᐃᓴᓪᓕᕚᓪᓕᕐᓂᖅ ᒫᓐᓇ 
ᐃᓱᒫᓗᓐᓇᖏᑦᑐᖅ. ᐃᓄᐃᓴᓪᓕᕚᓪᓕᕋᓗᐊᖅᑎᓪᓗᒋᑦ ᖃᒪᓂᕐᔪᐊᕐᒥ ᑐᑦᑐᐃᑦ ᖃᓄᐃᑦᑑᔮᓐᖏᑦᑐᑦ 
ᐊᒻᒪᓗ ᓄᑦᑕᕐᓂᕆᔭᖏᑦ ᑕᐃᒫᑦᓴᐃᓐᓇᑐᐃᓐᓇᕐᔫᔮᖅᑐᑦ. ᐅᑭᐊᒃᑯᑦ ᖃᐅᔨᓴᕐᓂᐅᔪᖅ ᐊᐅᓚᑕᐅᔪᒻᒥᔪᖅ 
ᓇᓗᓇᐃᖅᓯᒍᑎᓪᓗᐊᑕᑐᐃᓐᓇᐅᑦᓱᓂ ᐊᕐᓇᐅᓂᖏᓐᓂᒃ ᐊᖑᑕᐅᓂᖏᓐᓂᒃ ᑐᑦᑐᐃᑦ ᑖᒃᑯᐊ ᑐᑦᑐᐃᑦ 
ᓇᓚᐅᑦᓵᖅᑕᐅᑎᓪᓗᒋᑦ ᖃᑦᓯᐅᓂᖏᑦ. ᑕᐃᒪᐃᒻᒪᑕ ᐊᓯᖏᑦ ᑐᑦᑐᐃᑦ ᐊᓯᖏᑦ ᐃᓄᐃᓴᓪᓕᕚᓪᓕᖅᓯᒪᔪᑦ 
ᐊᖑᑕᐅᓂᖏᑦ ᐃᓄᐃᓴᓐᓂᖅᓴᖅᔫᔮᖅᑐᑦ ᓂᕆᐅᒋᔭᐅᔪᓂᒃ (ᒥᑦᓵᓂ 35%). ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 
ᑲᔪᓯᓂᐊᖅᑐᑦ ᖁᐅᔨᓴᕐᓗᑎᒃ ᖃᒪᓂᕐᔪᐊᕐᒥ ᐊᐅᓚᓂᐅᔪᓂᒃ ᑐᓴᐅᒪᑎᑦᓯᓗᑎᓪᓗ ᓄᓇᓕᓐᓂᒃ ᖃᐅᔨᔭᒥᓂᒃ. 

ᑭᕙᓪᓕᕐᒥ
        

ᐱᕙᓪᓕᐊᔪᑦ

ᐅᐱᕐᖔᒃᑯᑦ ᓄᕐᕋᐃᑦ ᐆᒪᐃᓐᓇᖅᐸᒃᑐᑦ ᖃᒪᓂᕐᔪᐊᑉ 
ᑐᒃᑐᖁᑎᖏᓐᓂᒃ ᓇᓗᓇᐃᖅᑕᐅᓯᒪᓪᓗᓂ ᐳᓴᖏᑦᑎᒍᑦ 

ᓄᕐᕋᐃᑦ 100-ᖑᕙᒃᖢᑎᑦ ᓄᕐᕋᓖᑦ 

ᕿᑎᕐᒥᐅᓂ
        

ᐱᕙᓪᓕᐊᔪᑦ

ᒥᖅᑯᐃᔭᐃᓂᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ 
ᖃᐅᔨᓴᖅᑎᓪᓗᑕ ᖃᓄᐃᓕᖓᓐᖏᓂᒃ ᑖᒃᑯᐊ ᐆᒪᔪᐃᑦ 

ᐱᖓᓐᓇᖓᓂ ᕿᑎᕐᒥᐅᑦ. ᐊᒃᖤᐃᑦ ᐅᕝᕙᓗ ᖃᕝᕖᑦ 
ᐊᑦᑑᕿᑐᖃᕐᒪᑕ, ᒥᖅᑯᓂᒃ ᕿᒪᐃᓲᑦ, ᑭᖑᕚᕇᓐᓂᖏᑦ 

ᕿᒥᕐᕈᔭᐅᒍᓐᓇᖅᓱᑎᒃ.     (ᖁᓛᓂ)

ᒥᖅᑯᐃᔭᕐᕕᒃ ᐋᖅᑭᑦᑕᐅᓯᒪᔪᖅ ᖁᕐᓗᑦᑑᑉ ᓴᓂᐊᓂ 
(ᐊᓪᓕᖅ)  

ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᓯᕗᓪᓕᐅᑎᔭᐅᔪᑦ

ᖃᐅᔨᓴᕐᓂᖅ ᕿᑎᕐᒥᐅᓂ ᐊᐅᓚᑕᐅᕗᖅ 
ᖃᑦᓯᒐᓛᓄᑦ ᓯᕗᓪᓕᐅᑎᔭᓪᓗᐊᑕᐅᔪᓄᑦ. 
ᑖᒃᑯᐊ ᓯᕗᓪᓕᐅᑎᔭᐅᔪᑦ ᑐᓐᖓᕕᖃᖅᑐᑦ 
ᐊᓚᒡᒐᐃᑦᑐᓂᒃ ᐃᓅᓯᕐᒨᖓᔪᓂᒃ 
ᐊᕙᑎᒧᓪᓗ ᓇᓗᓇᐃᕈᑎᑦᓴᐅᔪᓂᒃ ᒫᓐᓇ 
ᐊᑦᑐᐃᓯᒪᑐᐃᓐᓇᕆᐊᓕᓐᓂᒃ ᓯᕗᓂᑦᑎᓐᓂᓘᓐᓃᑦ 
ᐆᒪᔪᐃᑦ ᓇᔪᒐᖏᓐᓂᒃ ᕿᑎᕐᒥᐅᓂ.  ᓲᕐᓗ 
ᐊᓯᔾᔨᕐᓂᐅᔪᑦ ᖃᓪᓗᓈᓃᓐᖔᖅᑐᓄᑦ ᒪᑯᓄᖓ 
ᐊᒃᖤᓐᓄᑦ. ᖃᐅᔨᓴᕐᓂᖅᑕᖃᒃᑲᓐᓂᕆᐊᓕᒃ 
ᑐᑭᔭᐅᒃᑲᓐᓂᖁᓪᓗᒋᑦ ᓇᓗᓇᐃᕈᑎᑦᓴᐅᔪᑦ 
ᐊᑦᑐᐃᓂᖃᑐᐃᓐᓇᕆᐊᓖᑦ 
ᑲᔪᓯᐅᒻᒥᕈᓐᓇᕐᓂᖏᓐᓂᒃ ᐆᒪᔪᐃᑦ ᐃᓄᐃᑦ 
ᕿᑎᕐᒥᐅᑦ ᓱᖏᖅᑑᑎᒋᕙᑦᑕᖏᑦ. ᐅᑯᐊ 
ᑎᑎᕋᖅᓯᒪᔪᖅ ᐱᓱᑦᑎᓪᓗᐊᑕᐅᔪᑦ ᐆᒪᔪᐃᑦ 
ᐊᐅᓚᑕᐅᓂᕐᒧᑦ ᓯᕗᓪᓕᐅᑎᔭᐅᔪᑦ ᕿᑎᕐᒥᐅᓂ:

- 

ᐊᒃᖤᐃᑦ ᐃᓂᒋᔭᖏᓐᓂᒃ ᖃᐅᔨᓴᕐᓂᖅ 
ᐊᐅᓚᖅᓯᓂᕐᒧᓪᓗ ᐸᕐᓇᐅᑎ

ᑎᑳᒍᓪᓖᑦ ᐊᒻᒪᓗ ᑐᑦᑐᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑏᑦ

ᐅᒥᒻᒪᐃᑦ ᐃᓂᒋᔭᖏᓐᓂᒃ ᖃᐅᔨᓴᕐᓂᖅ 
ᑲᑎᓪᓗᑎᒃ ᐊᖑᔭᐅᒍᓐᓇᖅᑐᓄᑦ 
ᐃᓱᒪᒋᔭᐅᖁᔭᐅᔪᓄᑦ

ᐊᖑᔭᐅᕙᑦᑐᓂᒃ ᖃᐅᔨᓴᕐᓂᖅ

ᐃᓂᒋᔭᐅᔪᓂᒃ ᓄᓇᓐᖑᐊᓕᐅᕐᓂᖅ ᐊᒻᒪᓗ 
ᑯᒪᓕᓐᓂᒃ ᖃᐅᔨᓴᕐᓂᖅ

ᓄᐊᑕᐅᓯᒪᔪᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᖅᑕᐅᓃᑦ 
(ᑐᓴᕋᑦᓴᐃᑦ ᐱᔭᕆᐊᓖᑦ ᖃᓄᖅ ᓄᐊᑦᓯᒪᔪᑦ 
ᐊᑦᑐᖅᑕᐅᓂᖏᑦ ᐱᕙᓪᓕᐊᓂᕐᒧᑦ 

ᖃᐅᔨᓴᕐᓂᐅᔪᓄᓪᓗ ᐊᐅᓚᓂᐅᔪᑦ 
ᐊᑦᑐᐃᑐᐃᓐᓇᕆᐊᓖᑦ ᐆᒪᔪᕐᓂᒃ) 

ᐊᒃᖤᐃᑦ ᐊᒻᒪ ᖃᕝᕖᑦ
ᐊᖑᔭᐅᓂᖏᑦᑕ
ᖃᐅᔨᓴᖅᑕᐅᓂᖏᑦ
ᒫᖠᐅ ᑐᒪᓐ, ᑭᕙᓪᓕᕐᒥ ᐆᒪᔪᓕᕆᔨ 

ᑕᒪᓐᓇ ᐊᕐᕌᒍᑕᒫᑦ ᐊᐅᓚᓂᐅᓲᖅ ᑐᕌᒐᖃᕐᓱᓂ 
ᖃᐅᔨᓴᕐᓂᕐᒥᒃ ᓄᓇᒥ ᖃᓄᐃᓕᖓᓂᖏᓐᓄᑦ, 
ᐊᕐᓇᐅᓂᖏᓐᓄᑦ/ᐊᖑᑕᐅᓂᖏᓐᓄᑦ ᐊᒻᒪᓗ ᐊᕐᕌᒍᖏᑦ 
ᖃᑦᓯᐅᒻᒪᖔᑕ ᖃᕝᕖᑦ ᐊᒃᖤᐃᓪᓗ ᐊᖑᔭᐅᔪᑦ. 
ᖃᐅᔨᓴᕈᑕᐅᔪᑦ ᑕᒪᒃᑮᓐᓂᒃ ᐱᔭᐅᓯᒪᔪᑦ ᐊᖑᓇᓱᑦᑎᓂᒃ. 
ᑭᒍᑏᑦ ᐊᑐᖅᑕᐅᕙᑦᑐᑦ ᑐᑭᓯᓂᐊᕈᑕᐅᑦᓱᑎᒃ 
ᐊᕐᕌᒍᖏᓐᓂᒃ, ᐊᒻᒪᓗ ᐊᐅᖏᖅᑕᐅᕙᑦᓱᑎᒃ 
ᐊᑐᖅᑕᐅᑦᓱᓂ ᓇᒥ ᐃᓂᖃᕐᓂᖏᓐᓂᒃ. 
ᑭᖑᕚᕇᓐᓄᖓᓄᑦ ᑐᓴᕋᑦᓴᐃᐅᑦ ᕿᒥᕐᕈᔭᐅᓂᐊᖅᑐᑦ 
ᕿᒥᕐᕈᖃᓯᐅᑎᓗᑎᒃ ᓄᐊᑕᐅᓯᒪᔪᓂᒃ ᒥᖅᑯᐃᔭᕐᕕᓐᓂᒃ 
ᒥᑦᓴᐅᓯᓗᑎᒃ ᐊᖑᔭᐅᒍᓐᓇᖅᑐᓂᒃ. ᑲᑎᖅᓱᖅᑕᐅᔪᑦ 
ᕿᒥᕐᕈᔭᐅᓂᐊᖅᑐᑦ ᖃᓄᐃᓕᖓᓂᖏᓐᓄᑦ ᐊᖑᔭᐅᕙᑦᑐᑦ 
ᖃᕝᕖᑦ ᐊᒻᒪᓗ ᐊᒃᖤᐃᑦ ᐃᓂᖃᕐᕕᖏᓐᓂ. 



5
ᐆ
ᒪᔪᐃ

ᑦ ᑐ
ᒥᖏ

ᑦ
ᐅ
ᑭᐅ

ᖓ
ᓂ
 2009

 

0 

5 

10 

15 

20 

25 

30 

1982 1983 1984 1985 1986 1987 1988 1989 1990 1991 1992 1993 1994 1995 1996 1997 1998 1999 2000 2001 2002 2003 2004 2005 2006 2007 

NUNAVUT 

PRB 
OTHER 

ᐊᒃᖤᐃᑦ ᐊᒻᒪ ᖃᕝᕖᑦ ᐊᖑᔭᐅᓂᖏᑦᑕ ᖃᐅᔨᓴᖅᑕᐅᓂᖏᑦ
ᒫᖠᐅ ᑐᒪᓐ, ᑭᕙᓪᓕᕐᒥ ᐆᒪᔪᓕᕆᔨ 

ᑕᒪᓐᓇ ᐊᕐᕌᒍᑕᒫᑦ ᐊᐅᓚᓂᐅᓲᖅ ᑐᕌᒐᖃᕐᓱᓂ ᖃᐅᔨᓴᕐᓂᕐᒥᒃ ᓄᓇᒥ ᖃᓄᐃᓕᖓᓂᖏᓐᓄᑦ, 
ᐊᕐᓇᐅᓂᖏᓐᓄᑦ/ᐊᖑᑕᐅᓂᖏᓐᓄᑦ ᐊᒻᒪᓗ ᐊᕐᕌᒍᖏᑦ ᖃᑦᓯᐅᒻᒪᖔᑕ ᖃᕝᕖᑦ ᐊᒃᖤᐃᓪᓗ ᐊᖑᔭᐅᔪᑦ. 
ᖃᐅᔨᓴᕈᑕᐅᔪᑦ ᑕᒪᒃᑮᓐᓂᒃ ᐱᔭᐅᓯᒪᔪᑦ ᐊᖑᓇᓱᑦᑎᓂᒃ. ᑭᒍᑏᑦ ᐊᑐᖅᑕᐅᕙᑦᑐᑦ ᑐᑭᓯᓂᐊᕈᑕᐅᑦᓱᑎᒃ 
ᐊᕐᕌᒍᖏᓐᓂᒃ, ᐊᒻᒪᓗ ᐊᐅᖏᖅᑕᐅᕙᑦᓱᑎᒃ ᐊᑐᖅᑕᐅᑦᓱᓂ ᓇᒥ ᐃᓂᖃᕐᓂᖏᓐᓂᒃ. ᑭᖑᕚᕇᓐᓄᖓᓄᑦ 
ᑐᓴᕋᑦᓴᐃᐅᑦ ᕿᒥᕐᕈᔭᐅᓂᐊᖅᑐᑦ ᕿᒥᕐᕈᖃᓯᐅᑎᓗᑎᒃ ᓄᐊᑕᐅᓯᒪᔪᓂᒃ ᒥᖅᑯᐃᔭᕐᕕᓐᓂᒃ ᒥᑦᓴᐅᓯᓗᑎᒃ 
ᐊᖑᔭᐅᒍᓐᓇᖅᑐᓂᒃ. ᑲᑎᖅᓱᖅᑕᐅᔪᑦ ᕿᒥᕐᕈᔭᐅᓂᐊᖅᑐᑦ ᖃᓄᐃᓕᖓᓂᖏᓐᓄᑦ ᐊᖑᔭᐅᕙᑦᑐᑦ ᖃᕝᕖᑦ ᐊᒻᒪᓗ 
ᐊᒃᖤᐃᑦ ᐃᓂᖃᕐᕕᖏᓐᓂ. 

ᖃᑦᓯᒐᓛᑦ ᐊᒃᖤᓐᓂᐅᓯᒪᔪᑦ ᓄᓇᕗᒻᒥ 1982-ᒥᒃ 2007-ᒧ. ᖃᑦᓯᐅᓂᖏᑦ ᓇᓄᐃᑦ ᐃᖅᓯᓇᕿᑎᓪᓗᒋᑦ 
ᐱᔭᐅᓂᖏᑦ ᐊᒻᒪᓗ ᐱᖁᑎᓕᕆᓂᖏᓐᓄᑦ ᓱᕐᕋᑦᓯᒪᓗᐊᓐᖏᑦᑐᑦ (P=0.51) ᑕᒪᑦᓱᒪ ᐊᑯᓐᓂᖓᓂ, ᑭᓯᐊᓂᓕ 
ᐊᓯᖏᑦ ᐊᒃᖤᓐᓂᐅᔪᑦ (ᐊᖑᓇᓱᓐᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᑎᖃᕐᓂᕐᒧᑦ) ᐊᒥᓱᓐᖑᐹᓪᓕᖅᓯᒪᔪᑦ ᐊᑯᓐᓂᖓᓂ 
(P<0.01). ᐊᕐᕌᒍᑕᒫᑦ ᐊᒃᖤᐃᑦ ᐱᔭᐅᔪᑦ ᓄᓇᕗᒻᒥ ᐊᒥᓱᓐᖑᐹᓪᓕᔪᔪᑦ 13-ᓂᒃ 1982-ᒥ 1997-ᒧᑦ 
19-ᖑᓕᖅᓱᑎᒃ 1998-ᒥᒃ 2007-ᒧᑦ ᐊᖑᑏᑦ ᐊᖑᔭᐅᔪᑦ 81%-ᖏᓐᓃᑦᑐᑦ.  

ᑐᑦᑐᐃᑦ ᐅᒥᒻᒪᐃᓪᓗ ᖃᐅᔨᓴᖅᑕᐅᓂᖏᓐᓅᖓᔪᑦ ᑐᓴᕋᑦᓴᐃᑦ

ᐃᑎᒐᓖᑦ ᐱᒻᒪᕆᐊᓘᕗᑦ ᓄᓇᕗᒻᒥᐅᓄᑦ ᓂᕿᒋᔭᐅᑦᓱᑎᒃ, ᐱᖅᑯᓯᖓᓐᓄᑦ ᐊᒻᒪᓗ 
ᖃᑭᒪᓇᓱᐊᕐᓂᖓᓐᓄᑦ. ᐃᑲᔪᖅᓯᒪᔪᒍᑦ ᓴᓂᓪᓕᑎᓐᓂᒃ ᖃᐅᔨᓴᖅᑕᐅᓂᖏᓐᓄᑦ ᑐᑦᑐᖃᖃᑎᒌᒍᑕᐅᔪᑦ 
ᐊᒻᒪᓗ ᐱᔭᕇᖅᓯᒪᑦᓱᒋᑦ ᐅᑦᑑᕝᕙ 2007-ᒥ ᖃᐅᔨᓴᖅᑕᓂᐅᖏᑦ ᑖᓪᕙᓐ ᐊᒻᒪᓗ ᔫᓂᐊᓐ ᑐᑦᑐᖏᑦ. 
ᐊᕐᕌᒍᓂ ᖁᓕᓂ ᐊᓂᒍᖅᑐᓂ ᐱᔭᕇᕐᓂᐅᓴᓕᖅᑐᒍᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᐊᓪᔨᒌᓐᖏᑦᑐᑦ 
ᐅᒥᒻᒪᖃᕐᕖᑦ ᕿᑎᕐᒥᐅᓂ. ᖃᐅᔨᓴᖏᓐᓇᖅᑕᕗᑦ ᑖᒃᑯᐊ ᐆᒪᔪᐃᑦ ᐱᓕᕆᖃᑎᒌᑦᓱᒋᑦ ᑲᑐᔾᔨᖃᑎᒌᑦ 
(GNWT-ENR-Sahtu ᐊᓪᓚᐃᑦ ᓄᓇᖓᓐᓂ, GNWT-ENR-ᐃᓄᕕᐊᓗᐃᑦ ᓄᓇᑖᕆᓯᒪᔭᖓᓂ, GN-
WT-ENR002 ᐊᓪᓚᕕᒻᒪᕆᒃ, ᓄᓇᓕᓐᓂ ᐆᒪᔪᓕᕆᓂᕐᒧᑦ ᑲᑎᒪᔩᑦ, ᓯᓚᑦᑐᓴᕐᕕᔾᔪᐊᖓ ᐊᓛᔅᑲ, 
ᓯᓚᑦᑐᓴᕐᕕᔾᔪᐊᖓ ᑭᐅᒍᕆ). 

ᕿᑎᕐᒥᐅᓂ
        

ᐱᕙᓪᓕᐊᔪᑦ

ᓄᓇᕘᓕᒫᒥ
        

ᐱᕙᓪᓕᐊᔪᑦ

ᑕᐃᒪᓐᓇ ᐅᖃᖅᐸᒃᑐᓂᒃ 
ᑐᓴᖃᑦᑕᖅᐸᓪᓕᐊᑐᐃᓐᓇᓕᖅᐳᒍᑦ, ᐃᓄᖕᓂᓪᓗ ᐆᒪᔪᓂᓪᓗ 
ᐊᑲᐅᙱᓪᓕᐅᕈᑎᑕᖃᖅᐸᓪᓕᐊᑐᐃᓐᓇᖃᑦᑕᖅᑎᓪᓗᒍ 
ᓄᓇᕗᒻᒥ. ᐊᐴᑎᓂᐅᖃᑦᑕᖅᑐᑦ 
ᑲᑉᐱᐊᓈᕿᓗᐊᕌᓗᙱᑦᑐᓐᓇᖅᐳᑦ, ᓲᕐᓗ ᐆᒪᔪᕐᒥᒃ 
ᐊᐅᓪᓛᖅᓯᒪᕝᕕᐅᔪᒥ ᖃᓂᕝᕕᓯᐅᖅᑐᖃᕐᓗᓂ, 
ᑲᑉᐱᐊᓇᖅᑐᕐᔪᐊᕌᓘᓕᕈᓐᓇᖅᖢᓂᓗ, ᓲᕐᓗ 
ᐃᕘᔪᓐᓃᖅᑐᖃᕐᓂᖅᐸᑦ. ᓄᓇᕗᒻᒥ, ᑕᒪᕐᒥᒃ ᓇᓄᐃᑦ 
ᐊᒻᒪ ᐊᒃᖤᐃᑦ ᐊᑲᐅᙱᓪᓕᐅᕈᑕᐅᖃᑦᑕᖅᑐᐃᓐᓇᐅᕗᑦ 
ᐃᓄᖕᓄᑦ ᐊᐴᑎᓯᒪᑎᓪᓗᒋᑦ. ᐱᓪᓚᕆᒃᑐᐊᓗᐃᓪᓗ 
ᐃᓕᙵᒃᑐᖃᖅᑐᐊᓘᓐᓂᖅᐸᑦ ᑐᖁᔪᖃᖅᑐᐊᓘᓐᓂᖅᐸᓪᓘᓐᓃᑦ, 
ᑖᒃᑯᐊ ᐊᐴᑎᓂᐅᕙᒃᑐᑦ ᑮᓇᐅᔭᖅᑑᑎᓂᒃ 
ᐊᓯᐅᔨᔾᔪᑕᐅᖃᑦᑕᖅᐳᑦ (ᓇᖕᒥᓂᕆᔭᐅᔪᑦ ᐱᖁᑎᑦ, 
ᓂᖀᑦ, ᓱᓇᒐᐃᑦ, ᐅᖅᓱᐃᑦ, ᐊᒻᒪ ᐱᕕᒋᔭᐅᔪᒥᒃ), 
ᐊᒻᒪ ᐅᔾᔨᕐᓇᒻᒪᕆᒡᓗᓂ ᐃᓱᒫᓘᑕᐅᓕᖅᐸᒃᖢᓂ 
ᐱᖏᒐᒍᑕᐅᓕᖅᐸᒃᖢᓂᓗ ᓄᓇᕗᒻᒥᐅᓄᑦ ᐳᓛᖅᓯᒪᔪᓄᓪᓗ. 

ᓇᓄᕐᓂᒃ ᑐᑭᓯᐅᒪᓂᖅ ᐱᔾᔪᑕᐅᕙᒃᑐᓪᓗ 
ᓇᓄᕐᓄ-ᐃᓄᖕᓄᑦ ᐊᑲᐅᙱᓪᓕᐅᕈᑕᐅᕙᒃᑐᑦ 
ᐃᑲᔫᑕᐅᔪᓐᓇᕐᒪᑦ ᓇᖕᒥᓂᕆᔭᐅᔪᓂᒃ ᐱᖁᑎᓂᒃ 
ᓱᕋᒃᑎᖅᑕᐅᙱᓐᓂᖅᓴᐅᔪᖃᕈᓐᓇᕐᒪᑦ ᐊᒻᒪ 
ᐱᕕᒡᔪᐊᖑᓂᖅᓵᓗᖕᓄᑦ ᖃᓄᐃᑦᑐᖃᕐᓂᐅᑐᐃᓐᓇᕆᐊᓕᖕᓄᑦ. 
ᑕᒪᕐᒥᒃ ᓇᓄᐃᑦ ᐊᒃᖤᐃᓪᓗ ᖃᐅᔨᓴᕋᐃᑦᑐᐃᓐᓇᐅᕗᑦ 
ᐃᓄᖕᓂᒃ ᐊᒻᒪ ᐃᓄᖕᓂᑦ ᐋᖅᑭᒃᓱᖅᑕᐅᕙᒃᑐᑦ 
(ᐱᕈᔭᖃᕐᕖᑦ, ᐃᒡᓗᕋᓛᑦ, ᓄᓇᓖᑦ) ᓂᕿᖃᑐᐊᕌᖓᑕ. 
ᑕᒪᓐᓇ ᑕᑯᒃᓴᐅᑦᑎᐊᓕᕐᒪᑦ ᖃᔅᓯᑲᓪᓚᖕᓂᒃ 
ᐃᒡᓗᕋᓛᕆᔭᐅᔪᓂᒃ ᐃᓵᖅᑕᐅᔪᖃᖃᑦᑕᖅᓯᒪᓕᖅᑎᓪᓗᒍ; 
ᓇᓄᖅ ᐃᒡᓗᕋᓛᕆᔭᐅᔪᒧᐊᖅᐸᑦ ᓂᕿᓯᐊᕐᓂᖅᐸᓪᓗ 
ᐊᓯᖏᓐᓂᒃ ᐃᒡᓗᕋᓛᓂᒃ ᓂᕿᖃᕐᒪᖔᑦ ᕿᓂᕈᓐᓇᖃᑦᑕᕐᒪᑕ. 
ᐅᕝᕙᓘᓐᓃᑦ ᓂᕿᖃᕐᓂᕈᕕᑦ ᓇᓄᕐᓂᓪᓗ ᐱᔭᒃᓴᐅᓗᓂ 
ᐊᐅᓪᓛᖅᓯᒪᕝᕕᒋᔭᕐᓂᒃ ᐅᕝᕙᓘᓐᓃᑦ ᐃᓕᔅᓯᓐᓂᑦ 

ᐊᑲᐅᙱᓪᓕᐅᓗᐊᖃᑦᑕᖅᑐᒃᓴᐅᓕᖅᑐᑦ ᐃᓄᐃᑦ 
ᓇᓄᐃᓪᓗ ᐅᕝᕙᓘᓐᓃᑦ ᐊᒃᖤᐃᑦ ᐅᑯᐊ ᐱᔾᔪᑕᐅᓗᑎᑦ: 

ᓇᓅᖃᑎᒌᑦ ᐅᓄᖅᓯᕚᓪᓕᕐᓂᖅᓴᐅᓂᖏᓐᓄᑦ 
1960-ᐅᓚᐅᖅᑎᓪᓗᒍ 

ᐊᒃᖤᐅᖃᑎᒌᑦ ᐅᓄᖅᓯᕚᓪᓕᖅᓯᒪᓂᖏᓐᓄᑦ ᐊᒻᒪ 
ᐃᓄᖕᓄᑦ ᖃᓂᑦᑐᖅᓯᐅᕐᓂᖅᓴᐅᓕᕐᓂᖏᓐᓄᑦ 

ᓱᒃᑲᔪᒻᒪᕆᐊᓗᖕᒥᒃ ᐃᓄᐃᑦ ᐅᓄᖅᓯᕙᓪᓕᐊᓂᖏᓐᓄᑦ 
(ᐃᓄᒃᑕᖃᐅᕐᓂᖅᓴᐅᓕᖅᖢᓂ, 

ᐃᒡᓗᕋᓛᖅᑕᖃᐅᕐᓂᖅᓴᐅᓕᖅᖢᓂ, ᐊᓯᕈᓘᔭᖏᓪᓗ) 
ᐊᓯᔾᔨᖅᓯᒪᓕᖅᑐᑦ ᐃᓄᐃᑦ ᐃᓅᓯᖏᓐᓄᑦ. ᐅᓇ 
ᐆᒃᑑᑎᒋᓗᒍ, ᓄᓇᓕᖕᓂ ᐊᒃᑕᕐᕕᐊᓗᐃᑦ ᓇᓄᕐᓄᑦ 
ᓂᕆᔭᖅᑐᕐᕕᐅᓪᓚᑦᑖᖅᐸᓕᕐᒪᑕ. 

ᓯᑯ ᐊᐅᒃᓴᕋᐃᓐᓂᖅᓴᐅᓕᕐᓂᖓᓄᑦ ᓇᓄᕐᓂᒃ 
ᐊᑯᓂᐅᓂᖅᓵᓗᒃ ᓄᓇᐃᓐᓇᕐᒦᔾᔪᑕᐅᕙᓕᕐᒪᑦ. ᓇᓄᐃᑦ 
ᓂᕿᒃᓴᖃᑦᑎᐊᙱᑦᑐᑦ ᐃᓄᖕᓄᑦ ᓴᓇᐅᒐᖏᓐᓄᓪᓘᓐᓃᑦ 
ᐅᐸᒍᑎᔭᓐᓂᖅᓴᐅᓕᕐᒪᑕ. 

“ᓯᑭᑑᕋ ᓂᕆᔭᐅᓚᐅᖅᐳᖅ ᓇᓄᕐᒧᑦ!”

ᖃᐅᔨᓗᒍ ᐆᒪᔪᓂᒃ ᕿᒫᑎᑦᑎᓂᕐᒧᑦ ᖃᐅᔨᒪᔨᑕᖅ  

ᓴᐃᕋ ᒪᑐᓪ ᖃᐅᔨᒪᒻᒪᕆᒃᐳᖅ ᖃᓄᖅ ᐊᒃᖤᓂᒃ ᑲᒪᔭᕆᐊᖃᕐᒪᖔᑦ ᐊᒻᒪ 
ᓇᓄᕐᓂᒃ ᑎᑭᕌᖅᑕᐅᓃᑦ ᐊᐅᓪᓛᖃᑕᐅᖃᑦᑕᖅᓯᒪᓕᓚᐅᕋᒥ ᑕᐃᒪᙵᑦ 
ᐊᒻᒪ ᓄᓇᕗᒻᒥ ᐃᒡᓗᕋᓛᓃᖃᑦᑕᖅᓯᒪᑎᓪᓗᒍ. ᖃᐅᔨᒪᑦᑎᐊᓕᖅᑐᖅ 
ᐃᑲᔫᑎᒋᔪᓐᓇᖅᑕᖏᓐᓂᒃ ᐃᑲᔫᑕᐅᔪᓐᓇᖅᖢᑎᑦ ᐃᓄᖕᓄᓪᓗ ᐆᒪᔪᓄᓪᓗ 
ᐊᐴᑎᓂᐅᕙᒃᑐᑦ ᐊᑲᐅᙱᓪᓕᐅᕈᑎᒋᓕᖅᐸᒃᑕᖓᓐᓂᒃ ᓂᕆᐅᒃᑲᓗᐊᖅᐳᕐᓗ 
ᖃᐅᔨᒪᔭᒥᓂᒃ ᐱᓕᕆᖃᑦᑕᖅᓯᒪᔭᖏᓐᓂᓪᓗ ᐃᑲᔫᑎᖃᕈᒪᓪᓗᓂ 
ᓄᓇᕗᒻᒥᐅᓄᑦ. ᖁᕕᐊᓱᒃᑐᒻᒪᕆᐊᓗᒃ ᐱᕕᖃᖅᑎᑕᐅᔪᓐᓇᖅᑐᐊᐃᓐᓅᖕᒪᑦ 
ᐃᓕᓐᓂᐊᒃᑲᓐᓂᕈᓐᓇᕐᓂᕐᒥᒃ ᓄᓇᕗᒻᒥᐅᑦ ᐱᐅᓯᕆᕙᒃᑕᖏᓐᓂᒃ 
ᐃᓕᖅᑯᓯᖏᓐᓂᓪᓗ ᐊᒻᒪ ᐃᓚᓕᐅᑎᔪᒪᓪᓗᓂᐅᒃ ᐆᒪᔪᓂᒃ ᕿᒫᑎᑦᑎᓂᕐᒧᑦ 
ᖃᐅᔨᒪᔨᑕᐃᑦ ᐱᓕᕆᐊᖓᓐᓄᑦ.  

ᐆᒪᔪᓂᒃ ᕿᒫᑎᑦᑎᓂᕐᒧᑦ ᖃᐅᔨᒪᔨᑕᐃᑦ ᑐᕌᒐᖏᑦ ᐃᒪᐃᓕᐅᖃᑦᑕᕈᒪᓪᓗᑎᑦ: 

1. ᒥᒃᖠᒋᐊᖅᑎᓪᓗᒍ ᐃᓅᑉ ᐃᓅᓯᖓ ᐃᓅᔪᓐᓃᑳᓪᓚᒍᑕᐅᔪᓐᓇᖅᑐᖅ  

2. ᒥᒃᖠᒋᐊᖅᑎᓪᓗᒍ ᐱᖁᓂᒃ ᓇᖕᒥᓂᕆᔭᐅᔪᓂᒃ ᓱᕋᒃᑎᕆᓂᐅᕙᒃᑐᖅ 

3. ᒥᒃᖠᒋᐊᖅᑎᓪᓗᒍ ᐃᒻᒥᓐᓂ ᓴᐳᑎᓗᑎᑦ ᑐᖁᑦᑎᓂᐅᕙᒃᑐᑦ; ᐃᑲᔪᖅᓱᐃᓂᐅᔪᖅ 
ᓂᕈᐊᖅᑕᐅᓯᒪᔪᓂᒃ ᐊᒻᒪ ᓄᖑᕋᖅᑕᐅᓗᐊᙱᖦᖢᑎᑦ ᐊᖑᓇᓱᖕᓂᐅᕙᒃᑐᒥᒃ. 

ᓴᐃᕋ ᒪᑐᓪ (M.Sc.)
ᐊᕙᑎᓕᕆᔨᒃᑯᑦ

ᖃᕆᑕᐅᔭᒃᑯᑦ ᑐᕌᕈᑖ: 
smedill@gov.nu.ca

ᐊᕙᑎᓕᕆᔨᒃᑯᑦ ᖃᑯᒍᑦᑎᐊᖅ ᓴᖅᑭᑦᑎᓛᕐᒪᑕ 
ᓄᓇᕘᓕᒫᒧᑦ ᐱᓕᕆᐊᖑᓂᐊᖅᑐᒥᒃ ᐃᑲᔪᖅᑕᐅᓇᓱᒡᓗᑎᑦ 
ᐃᓄᐃᑦ ᓄᓇᖅᑲᑎᒌᓪᓗ ᒥᒃᖠᒋᐊᖅᑎᓪᓗᒋᑦ ᐃᓄᖕᓄᑦ-
ᓇᓄᕐᓄᑦ ᐊᐴᑎᓂᕆᖃᑦᑕᖅᑕᖓ ᐊᑯᓚᐃᓐᓂᕆᔭᖓ 
ᐊᒻᒪ ᐱᕕᒡᔪᐊᕐᓂᐅᓂᕆᖃᑦᑕᖅᑕᖓ. ᑕᒪᕐᒥᒃ 
ᐃᓕᖅᑯᓯᕆᔭᐅᔪᑎᒍᑦ ᐊᒻᒪ ᖃᐅᔨᓴᖅᑎᓂᒃ ᖃᐅᔨᒪᔭᐅᔪᑦ 
ᐱᓕᕆᐊᖑᔪᐃᓐᓇᐅᓂᐊᖅᐳᑦ ᖃᐅᔨᓇᓱᒡᓗᑎᑦ 
ᖃᓄᖅᑑᕈᑎᒃᓴᓂᒃ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑕ 
ᐊᔾᔨᐅᙱᒻᒪᕆᒃᑐᒧᑦ ᐱᓕᕆᓂᐅᕙᒃᑐᒧᑦ ᓄᓇᕗᒻᒥ. 
ᑖᒃᑯᐊ ᐱᓕᕆᕝᕕᖕᓂ ᐱᓕᕆᓂᐅᑎᑕᐅᔪᑦ 
ᐱᓕᕆᐊᖑᑎᑕᐅᕗᑦ ᐆᒪᔪᓂᒃ ᕿᒫᑎᑦᑎᓂᕐᒧᑦ 
ᖃᐅᔨᒪᔨᑕᖅ ᐱᓕᕆᖃᑎᖃᓪᓚᑦᑖᓕᒑᔪᖅ 

ᐅᖃᓘᑖ:  867-934-2075 
ᓱᒃᑲᔪᒃᑰᕈᑖ:  867-934-2058



7
ᐆ
ᒪᔪᐃ

ᑦ ᑐ
ᒥᖏ

ᑦ
ᐅ
ᑭᐅ

ᖓ
ᓂ
 2009

2009-ᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᕐᔪᐊᖅᑎᑦᑎᔪᑦ
ᒫᔾᔨ 16-ᒥᑦ 20-ᒧᑦ 140 ᐅᖓᑖᓂ ᑭᒡᒐᖅᑐᐃᔨᓂᒃ 
ᓄᓇᕘᒥᙶᖅᑐᓂᒃ ᑲᖏᖅᖠᓂᕐᒥ ᑲᑎᙵᔪᖃᓚᐅᖅᐳᖅ 
2009-ᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᕐᔪᐊᖅᑎᓪᓗᒋᑦ. 
ᑲᑐᔾᔨᖃᑎᒌᒃᖢᑎᒃ ᐱᓕᕆᐊᖑᓂᐊᖅᑐᒥᒃ ᐸᕐᓇᐃᔪᖃᓚᐅᖅᐳᖅ 
ᐊᐅᓚᑕᐅᓪᓗᓂᓗ ᑭᒡᒐᖅᑐᐃᔨᓂᒃ ᐅᑯᓇᙶᖅᑐᓂᒃ ᓄᓇᕗᑦ 
ᑐᙵᕕᒃᑯᓐᓂ (NTI), ᓄᓇᕗᒻᒥ ᐃᓄᐃᑦ ᐆᒪᔪᓕᕆᔨᖏᓐᓄᑦ 
ᐃᑲᔪᖅᑎᖏᓐᓂᒃ (NIWS), ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂ (NWMB), ᐊᒻᒪ ᓄᓇᕗᑦ ᒐᕙᒪᒃᑯᓐᓂ (GN).

ᑲᑎᒪᑎᑦᑎᔪᒪᓕᓚᐅᖅᐳᑦ ᐅᖃᖃᑎᒌᒃᑲᓐᓂᕈᒪᓪᓗᑎᒃ 
ᐅᔾᔨᕐᓇᖅᓯᑎᑦᑎᒃᑲᓐᓂᕈᒪᓪᓗᑎᒡᓗ ᐱᓕᕆᖃᑎᒌᖕᓂᕐᒥᒃ 
(ᐱᓕᕆᖃᑎᒌᖕᓂᖅ) ᐆᒪᔪᓂᒃ ᖃᐅᔨᓴᕐᓂᕐᒧᑦ ᐊᐅᓚᑦᑎᓂᕐᒧᓪᓗ 
ᑐᕌᖓᔪᓂᒃ ᓄᓇᕗᒻᒥ.

ᐆᒪᔪᓕᕆᔨᕐᔪᐊᒃᑯᓐᓄᑦ ᑲᑎᒪᖃᑕᐅᔪᑦ 
ᒪᕐᕉᓂᒃ ᑭᒡᒐᖅᑐᐃᔨᖃᖅᖢᑎᒃ ᐊᑐᓂ ᓄᓇᓖᑦ 
ᐊᖑᓇᓱᒃᑐᓕᕆᔨᖏᓐᓂᙶᖅᑐᓂᒃ ᐊᒻᒪ ᐊᕕᒃᑐᖅᓯᒪᔪᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᙶᖅᑐᓂᒃ, ᐊᒻᒪᓗᑦᑕᐅᖅ 
ᐅᑯᓇᙶᖅᑐᓂᒃ ᑭᒡᒐᖅᑐᐃᔨᓂᒃ, ᓄᓇᕗᑦ ᑐᙵᕕᒃᑯᓐᓂ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ, ᓄᓇᕗᒻᒥ 
ᐃᓄᐃᑦ ᐆᒪᔪᓕᕆᔨᖏᓐᓄᑦ ᐃᑲᔪᖅᑎᖏᓐᓂᒃ ᐊᒻᒪ 
ᒐᕙᒪᑐᖃᒃᑯᓐᓂ ᐆᒪᔪᓕᕆᓂᕐᒧᑦ ᐱᓕᕆᖃᑕᐅᕙᒃᑐᓂᒃ 
ᓄᓇᕗᒻᒥ. ᐅᑯᐊ ᑲᑎᒪᔾᔪᑎᒃᓴᓄᑦ ᐃᓚᓕᐅᔾᔭᐅᓯᒪᓚᐅᖅᑐᑦ 

ᐊᔾᔨᙳᐊᑦ:
ᖁᓛᓂ: ᑲᑎᒪᕐᔪᐊᖅᑐᓂᒃ ᑭᒡᒐᖅᑐᐃᔪᑦ ᒥᑦ ᑳᒻᐳᓪ ᐊᒻᒪ ᓯᒥᐅᓂ 
ᐊᖅᐱᒃ “ᐃᒡᓗᕋᓛᓕᕆᓪᓗᑎᒃ ᐅᖃᓪᓚᖃᑎᒌᒃᑐᑦ”, ᐅᓂᒃᑳᑲᑕᒃᖢᑎᒃ 
ᖃᐅᔨᒪᔭᒥᓂᒡᓗ ᑐᒃᑐᐃ ᒥᒃᓵᓄᑦ ᓄᓇᕗᒻᒥ ᐅᖃᓪᓚᒃᖢᑎᒃ.
ᖁᓛᑕ ᐊᑎᑦᑎᐊᖓ: ᓘᒃᑖᖅ ᐋᔅᑯ ᑲᐅᐊᒡᓕ, ᔪᐱᐊᑦᒥ 
ᐃᓐᓇᕆᔭᐅᔪᖅ ᐊᓛᔅᑲᒥᙶᖅᑐᖅ ᖃᐅᔨᒪᔭᒥᓂᒃ ᐅᖃᐅᓯᖃᖅᑐᖅ 
ᑲᔪᓯᔾᔪᑕᐅᓪᓗᐊᑕᕈᓐᓇᖅᑐᓂᒃ ᐊᐅᓚᑦᑎᔨᐅᖃᑕᐅᔪᓄᑦ 
ᖃᐅᔨᓴᖅᑐᓕᕆᓂᖅ ᐊᒻᒪ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᑦ 
ᑲᑎᑎᓪᓗᒋᑦ.
ᐊᓪᓕᖅᐹᑉ ᖁᓕᑦᑎᐊᖓ:  ᒪᓕᒐᓕᐅᖅᑎ ᑖᓂᐅᓪ ᓯᐅᑕᒃ, ᒥᓂᔅᑕ 
ᐊᕙᑎᓕᕆᓂᕐᒧᑦ
ᐊᓪᓕᖅᐹᖅ: ᔭᐃᑯ ᐋᓗᓘᖅ, ᐊᑎᒪ ᕼᐊᑦᓚᕆ, ᐊᒻᒪ ᑕᐃᕕᑦ 
ᐊᖅᓴᕐᓂᖅ ᐅᖃᐅᓯᖃᖅᑐᑦ ᐊᖑᓇᓱᒃᑐᓕᕆᔨᑦ ᐱᓕᕆᐊᒃᓴᖏᓐᓂᒃ 
ᐆᒪᔪᓕᕆᓂᐅᑉ ᒥᒃᓵᓄᑦ.

“ᑲᑎᒪᕐᔪᐊᖅᑎᑦᑎᓂᖅ ᑭᒃᑯᑐᐃᓐᓇᑦᑎᐊᓂᒃ ᐆᒪᔪᓕᕆᓂᕐᒧᑦ 
ᐱᓕᕆᖃᑕᐅᕙᒃᑐᓂᒃ ᐃᓱᒪᒃᓴᖅᓯᐅᕐᕕᐅᔪᓐᓇᖅᐳᖅ 

ᐊᑐᖅᑕᐅᓚᐅᖅᓯᒪᙱᑦᑐᓂᒃ ᖃᐅᔨᓴᖅᑎᒻᒪᕆᖕᓂᒃ ᐃᓄᐃᑦ 
ᖃᐅᔨᒪᔭᑐᖃᙱᓐᓂᓪᓗ ᑲᑎᑎᑦᑎᓗᑎᒃ, ᑕᐅᑐᖅᑰᖅᑕᐅᔪᒥ 

ᐱᓕᕆᓪᓗᑎᒃ ᐆᒪᔪᓂᒃ ᓄᖑᕋᐃᓗᐊᙱᓐᓂᖅᓴᐅᔪᓐᓇᕐᓂᕐᒥᒃ. 
ᑲᑎᒪᕐᔪᐊᖅᑐiᑦ ᑲᔪᓯᑎᑕᐅᑦᑎᐊᖅᓯᒪᔪᑦ 

ᑲᔪᓯᑎᑕᐅᖏᓐᓇᕆᐊᖃᓪᓚᕆᒃᐳᑦ. ᑲᑎᒫᓂᒃᓯᒪᓕᕋᓗᐊᖅᑎᓪᓗᒋᑦ, 
ᐱᒋᐊᕈᑕᐅᖁᓂᐊᕋᓗᐊᖅᐸᕋ ᐊᒃᑐᐊᖃᒌᓕᕐᓗᑎᒃ, 

ᑐᑭᓯᐅᒪᖃᑎᒌᓕᕐᓗᑎᒃ, ᐱᓕᕆᖃᑎᒌᓕᕐᓗᑎᒃ, ᐊᒻᒪ ᓄᑖᓂᒃ 
ᓴᖅᑭᑎᑦᑎᓗᑎᒃ ᐆᒪᔪᓕᕆᔨᒃᑯᑦ ᐊᐅᓚᑦᑎᔨᐅᖃᑎᖏᓐᓄᑦ.” 

ᒪᓕᒐᓕᐅᖅᑎ ᑖᓂᐅᓪ ᓯᐅᑕᒃ, 
ᒥᓂᔅᑕ ᐊᕙᑎᓕᕆᓂᕐᒧᑦ

ᓄᓇᕘᓕᒫᒥ
        

ᐱᕙᓪᓕᐊᔪᑦ

ᐅᖃᓘᑖ:  867-934-2075 
ᓱᒃᑲᔪᒃᑰᕈᑖ:  867-934-2058



8
ᐆ
ᒪᔪᐃ

ᑦ ᑐ
ᒥᖏ

ᑦ
ᐅ
ᑭᐅ

ᖓ
ᓂ
 2009

ᓄᓇᓕᓐᓂ ᑐᓐᖓᕕᓕᒃ ᑐᑦᑐᐃᑦ ᖃᓄᐃᓐᓂᖏᓐᓂᒃ ᖃᐅᔨᕐᓂᖅ 
ᑕᕕ ᔭᓐᑲᓐᔅ, ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᔨ

ᓇᑎᕐᓇᒥᐅᑕᐃᑦ ᑐᑦᑐᐃᑦ ᐃᓚᒋᔭᓪᓗᐊᑕᐅᕗᖅ ᐅᑭᐅᖅᑕᖅᑐᒥ ᐊᕙᑎᖓᓄᑦ ᐊᒻᒪᓗ ᐱᒻᒪᕆᐅᓪᓗᑎᑦ ᐆᒪᔪᐃᑦ 
ᐊᖑᓇᓱᑦᑎᓄᑦ. ᐊᕙᑎᒧᑦ ᐊᓯᔾᔨᕐᓂᐅᔪᓄᑦ, ᐊᖏᓪᓕᕙᓪᓕᐊᑐᐃᓐᓇᕐᓂᖏᑦ ᓴᓇᕕᐅᕙᑦᑐᑦ ᐊᒻᒪᓗ ᓇᒡᒍᐊᕐᓗᓐᓇᐃᑦ 
ᐅᐊᓐᓇᖓᓂᒃ ᕿᑭᖅᑖᓘᑉ ᐊᐱᖅᑯᑕᐅᓕᖅᐸᓪᓕᐊᑐᐃᓐᓇᕐᒪᑕ ᐊᖑᓇᓱᑦᑎᓄᑦ ᑐᑭᓯᓇᓱᐊᖅᑎᓄᓪᓗ ᑕᒪᒃᑮᓐᓄᑦ 
ᐋᓐᓂᐊᓂᖏᓐᓄᑦ ᐊᒻᒪᓗ ᐊᓐᓇᒍᓐᓇᕐᓂᖏᓐᓄᑦ ᓄᓇᕗᒻᒥ ᑐᑦᑐᐃᑦ ᑲᑎᒻᒪᐅᖅᑐᑦ. ᑐᓐᖓᕕᒋᑦᓱᒋᑦ ᓄᓇᓕᓐᓂ 
ᖃᐅᔨᔭᐅᕙᖅᑐᑦ ᐊᒻᒪᓗ ᐃᓄᐃᓴᓪᓕᕙᓪᓕᐊᓂᖏᑦ ᑐᑦᑐᖃᕐᕕᐅᔪᕗᑦ ᐊᒻᒪᓗ ᐋᓐᓂᐊᖃᑦᑕᕐᓂᖏᑦ ᑐᑦᑐᐃᑦ, ᐊᖑᓇᓱᑦᑑᑦ 
ᐊᒻᒪᓗ ᓄᓇᓕᒻᒥᐅᑕᐃᑦ ᐃᓚᐅᓂᖃᕈᒪᓕᖅᓯᒪᒻᒪᑕ ᖃᐅᔨᓴᖅᑕᐅᓂᖏᓐᓄᑦ ᑐᑦᑐᐃᑦ. ᑕᑦᓱᒧᖓ ᐊᐅᓚᔾᔭᒋᐊᕈᑕᐅᓪᓗᓂ, 
ᓄᓇᓕᓐᓂ ᖃᐅᔨᓴᕐᓂᐅᔪᖅ ᐱᖃᓯᐅᔾᔨᔪᖅ ᐊᖑᓇᓱᑦᑎᓂᒃ ᐃᒃᐱᐊᕐᔪᒻᒥᒃ, ᒥᑦᑎᒪᑕᓕᒻᒥᒃ, ᑲᖏᖅᑐᒑᐱᒻᒥᒃ ᐊᒻᒪᓗ 
ᓴᓂᑭᓗᐊᕐᒥᒃ ᑲᑎᑎᕆᑦᓱᑎᒃ ᑐᓴᕋᑦᓴᐅᔪᓂᒃ ᑐᑦᑐᓅᖓᔪᓂᒃ ᐊᖑᔭᒥᓐᓂᒃ. ᐊᖑᓇᓱᑦᑏᑦ ᑖᒃᑯᓇᓂ ᓄᓇᓕᓐᓂ 
ᐃᓕᓐᓂᐊᖅᑎᑕᐅᓯᒪᔪᓄᑦ ᓄᐊᑦᓯᓂᕐᒥᒃ ᓂᐅᖏᑦᑕ ᑲᓈᖏᓐᓂᒃ, ᐊᓪᓕᕐᓂᒃ ᐊᓪᓕᕈᖏᓐᓂᒃ, ᐊᐅᖏᓐᓂᒃ ᐊᓇᖏᓐᓂᓪᓗ 
ᐊᒻᒪᓗ ᑎᑎᕋᕐᓗᑎᒃ ᒪᑯᓇᓐᖓᑦ ᑐᓐᓄᖏᑦᑕ ᐃᔾᔪᓂᖏᓐᓂᒃ, ᐊᒻᒪᓗ ᓇᒥ ᑐᑦᑐᑕᐅᓂᕐᒪᖔᑕ. 

ᖃᐅᔨᒪᓕᓗᐊᕌᓗᓐᖏᓇᑦᑕ ᑐᑦᑐᐃᑦ ᖃᓄᐃᓐᓂᖏᓐᓂᒃ ᖃᓂᒻᒪᓯᕐᓅᖓᔪᓂᒃ ᕿᑭᖅᑖᓘᑉ ᒥᑦᓵᓄᑦ, ᑖᒃᑯᐊ ᖃᐅᔨᓴᕈᑕᐅᔪᑦ 
ᓄᐊᑕᐅᔪᑦ ᓄᓇᓕᓐᓂ ᐊᖑᓇᓱᑦᑎᓄᑦ ᐃᑲᔪᕐᓂᐊᕐᒪᑕ ᐅᕙᑦᑎᓐᓂᒃ ᕿᒥᕐᕈᓂᖃᖅᑎᓪᓗᑕ ᐱᒻᒪᕆᓐᓂᒃ ᐊᐱᖅᑯᑕᐅᔪᓂᒃ 
ᑐᑦᑐᐃᑦ ᓂᕿᖏᓐᓄᑦ, ᑎᒥᖏᑦᑕ ᖃᓄᐃᓐᓂᖏᓐᓄᑦ, ᐊᐅᖏᓐᓄᑦ ᐊᒻᒪᓗ ᐋᓐᓂᐊᓂᐅᒍᓐᓇᖅᑐᓂᒃ, ᐱᓗᐊᖅᑐᒥᒃ 
ᓇᒡᒍᐊᕐᓗᓐᓇᐅᔪᓄᑦ. ᑖᒃᑯᐊ ᑲᑎᖅᓱᖅᑕᐅᔪᑦ, ᑲᑎᓪᓗᑎᒃ ᓄᓇᓕᓐᓂ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ ᑐᑦᑐᓅᖓᕗᑦ, 
ᐱᐅᓯᖏᓐᓄᓪᓗ ᐃᑲᔪᕐᓂᖃᕐᓂᐊᕐᒪᑕ ᐅᕙᑦᑎᓐᓂᒃ ᑲᒪᒋᔭᖃᖅᑎᓪᓗᑕ ᐆᒪᔪᓕᕆᓂᕐᒧᑦ ᐊᐅᓚᑦᓯᒍᑎᓪᓗᐊᑕᐅᔪᓄᑦ 
ᐃᓱᒫᓘᑕᐅᔪᓂᒃ ᓄᓇᓕᓐᓂ ᐊᖑᓇᓱᑦᑏᑦ ᑲᑎᒪᔨᖏᓐᓄᑦ, ᓄᓇᓕᓐᓄᑦ ᓄᓇᒥᐅᑕᓕᕆᔨᓄᓪᓗ. ᐊᑯᓃᖅᑐᓂᒃ ᖃᐅᔨᓴᕐᓂᐅᔪᑦ 
ᓄᓇᓕᓐᓂ ᑐᓐᖓᕕᖃᕐᓂᒃᑯᑦ, ᑲᑐᔾᔨᖃᑎᒌᓐᓂᕐᒥᒃ ᐱᐅᓯᖃᕐᓂᐅᔪᑦ ᐱᕕᖃᖅᑎᑦᓯᓂᐊᕐᒪᑕ ᐅᕙᑦᑎᓐᓂᒃ ᖃᐅᔨᒍᑎᒋᓗᒋᑦ 
ᐊᒻᒪᓗ ᑭᐅᒋᐊᕈᑎᒋᓗᒋᑦ ᑐᑦᑐᐃᑦ ᖃᓄᐃᓐᓂᖏᓐᓅᖓᔪᓄᑦ. ᓂᕆᐅᓐᓂᖃᑦᓯᐊᕋᓗᐊᕐᐳᒍᑦ ᑕᒪᓐᓇ ᖃᐅᔨᒪᓂᐅᔪᖅ 
ᑲᑎᑕᐅᔪᖅ ᑕᕝᕙᓐᖓᑦ ᖃᐅᔨᓴᕐᓂᕐᒥᒃ ᑐᓴᖅᑕᐅᑎᓪᓗᒍ ᓄᓇᓕᓐᓄᑦ ᐊᑯᓃᖅᑐᒥᒃ ᑐᑦᑐᖃᕈᓐᓇᖁᓪᓗᑕ ᐊᒻᒪᓗ 
ᐱᕚᓪᓕᕈᑕᐅᓗᓂ ᓄᓇᓕᓐᓄᑦ ᓱᖏᖅᑑᑎᖃᖅᐸᑦᑐᓄᑦ. 

ᕿᑭᖅᑖᓗᖕᒥ

ᓂᐊᖓ ᐊᓪᓕᖅ ᐊᒥᖃᖅᖢᓂ ᖃᐅᔨᒋᐊᕈᑎᒃᓴᓂᒃ 
ᐱᕝᕕᐅᕙᒃᐳᑦ ᐅᑯᓂᖓ ᖁᐱᕐᕈᓂᒃ, ᑎᒥᖓᑕ 
ᖃᓄᐃᓕᖓᓂᖓᓂᒃ, ᐱᕈᖅᐸᓪᓕᐊᓂᖓᓂᒃ, ᐋᓐᓂᐊᖓᓂᒃ, 

“ᑐᑦᑐᖃᒡᒐᐃᓐᓇᓕᖅᑐᖅ ᐅᐊᓐᓇᖓᓂ ᕿᑭᖅᑖᓘᑉ ᐃᑉᐱᒋᔭᐅᓕᐅᒥᒍᑎᒋᑦᓂᔾᔪᒃ ᖃᓄᐃᓐᓂᖏᓐᓄᑦ 
ᑐᑦᑐᖁᑎᑦᑕ. ᐊᐅᓚᓂᖅᑕᖃᕆᐊᓕᒃ ᑕᐃᒪᐃᑦᑐᒥᒃ ᓄᓇᕗᓕᒫᒥ, ᐃᓚᐅᑎᓐᓂᖅᓴᕆᓗᒋᑦ ᓄᓇᓖᑦ 
ᐊᒥᓲᓂᖅᓴᐃᑦ ᐊᒻᒪᓗ ᓄᐊᑦᓯᒋᐊᒃᑲᓐᓂᕐᓂᖅ ᑐᓴᕋᑦᓴᒋᐊᒃᑲᓐᓂᕐᓂᒃ ᑐᑦᑐᓅᖓᔪᓂᒃ ᐊᒥᓱᓄᑦ 
ᓱᖏᖅᑑᑎᒋᔭᐅᔪᑦ. ‘ᑐᓴᕋᑦᓴᐃᑦ ᓄᐊᑕᕗᑦ ᐱᖃᓯᐅᔾᔪᑦ ᑐᑦᑐᐃᑦ ᖃᓄᐃᓐᓂᖏᓐᓂᒃ ᖃᓂᒻᒪᓯᖏᓐᓂᓪᓗ, 
ᑐᓴᕋᑦᓴᐃᑦ ᐃᓘᓐᓇᑕ ᐱᕚᓪᓕᕈᑎᒋᓂᐊᖅᑕᕗᑦ.” ᔭᐃᒃᑯ ᐋᓗᓘ, ᐃᑦᓯᕙᐅᑕᓕᒃ, ᒥᑦᑎᒪᑕᓕᒻᒥ 
ᐊᖑᓇᓱᑦᑏᑦ ᑲᑎᒪᔨᖏᓐᓂ

ᑐᒃᑐᐃᑦ ᒥᒃᓵᓄᑦ ᐅᖃᐅᓯᐅᓯᒪᔪᑦ ᑕᐱ ᔭᓐᑭᓐᔅ, ᕿᑭᖅᑖᓗᖕᒥ ᐊᕕᒃᓯᒪᓂᐅᔪᒥ ᐆᒪᔪᓕᕆᔨ 

2001-ᖑᓚᐅᖅᑎᓪᓗᒍ ᐱᓕᕆᖃᑎᖃᐃᓐᓇᖅᐳᒍᑦ ᖃᐅᓱᐃᑦᑑᑉ ᐊᒻᒪ ᐊᐅᓱᐃᑦᑑᑉ ᐊᖑᓇᓱᒃᑐᓕᕆᔨᖏᓐᓂᒃ 
ᖃᑯᖅᑕᑯᓗᐃᑦ ᑐᒃᑐᐃᑦ ᐊᒻᒪ ᐅᒥᖕᒪᐃᑦ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕈᒪᓪᓗᒋᑦ. ᐱᓕᕆᐊᖃᓚᐅᖅᐳᒍᑦ 
ᓄᓇᒃᑯᑦ ᖃᖓᑕᓲᒃᑯᓪᓗ ᖃᐅᔨᓴᖅᐸᒃᖢᑕ ᑐᒃᑐᓯᐅᕐᕕᐅᓲᒥᒃ, ᒪᕐᕈᓕᕿᒥ, ᑕᓪᓗᕈᑎᐅᓪᓗ ᐊᑭᓐᓇᖅᐸᓯᐊᓂᒃ, 
ᑭᙵᐃᓚᖅ ᕿᑭᖅᑕᖓᓐᓂᒃ, ᑰᒐᓇᔫᑉ ᓄᓇᖓᓂ, ᐊᒻᒪ 2005-06-ᒥ ᐊᐅᓱᐃᑦᑐᕐᒥᐅᑦ ᕿᑭᖅᑕᖓ 
ᐊᒻᒪ ᓴᓐᓂᕈᑎᐅᑉ ᕿᑭᖅᑕᖓᓂ. 2007-ᒥ ᐊᒻᒪ 2008-ᒥ, ᖃᖓᑕᓲᒃᑯᑦ ᖃᐅᔨᓴᕐᓂᖅᑕᖃᓚᐅᖅᐳᖅ 
ᑎᑎᖅᑲᙳᖅᑎᑦᑎᓇᓱᒃᖢᑎᑦ ᐆᒪᔪᑦ ᖃᔅᓯᐅᖕᒪᖔᑕᒃ ᐅᒥᖕᒪᑦ ᓄᓇᖓᓐᓂᒃ, Ellef Ringnes, Amund 
Ringnes, King Christian, Cornwall, Meighen, Lougheed Island, ᐊᒻᒪ ᑕᓪᓗᕈᑎᒥ. ᓄᓇᒃᑯᑦ 
ᖃᐅᔨᓴᕐᓃᑦ ᐱᐊᓂᒃᑕᐅᔪᓐᓇᓚᐅᙱᑦᑐᑦ ᐱᔾᔪᑕᐅᓪᓗᓂ ᐱᕕᑐᓗᐊᕐᓂᖓᓄᑦ ᐊᒻᒪ ᐊᒃᓱᕈᕐᓇᓗᐊᕐᓂᖓᓄᑦ. 
ᐱᓕᕆᐊᑉ ᑐᕋᒐᕆᓪᓗᐊᑕᖅᑕᖓ ᖃᐅᔨᒪᓕᕈᒪᒧᑦ ᐅᓄᕐᓂᖏᑦ ᐊᒻᒪ ᓇᓃᑉᐸᖕᓂᖏᑦ ᐆᒪᔪᑦ. ᐊᓇᐃᑦ 
ᑲᑎᖅᓱᖅᑕᐅᖃᑦᑕᓚᐅᖅᑐᑦ ᖃᐅᔨᓴᖅᑎᓪᓗᒋᑦ ᓯᕗᓕᖅᓱᕈᑎᖏᓐᓂᒃ ᑐᑭᓯᒋᐊᕈᑕᐅᒃᑲᓐᓂᕐᓂᐊᖅᐳᑦ 
ᖃᐅᔨᔾᔪᑕᐅᓇᓱᒡᓗᑎᒃ ᐅᓄᕐᓂᖏᓐᓂᒃ ᐊᒻᒪ ᐊᔾᔨᒌᙱᕈᓘᔭᕐᓂᖏᓐᓂᒃ. ᖃᐅᔨᔭᐅᓯᒪᓕᖅᐸᑕ ᐊᑐᖅᑕᐅᖃᑦᑕᓛᖅᑐᑦ 
ᓄᑖᙳᕆᐊᖅᑎᑦᑎᓂᕐᒧᑦ TAH ᐱᖁᔨᒡᕗᖔᓕᐊᕆᔭᐅᕙᒃᑐᓂᒃ ᐊᒻᒪ ᑐᓴᖅᑎᑦᑎᔾᔪᑕᐅᓗᑎᒃ ᐆᒪᔪᑦ 
ᐃᓂᒋᕙᒃᑕᖏᓐᓄᑦ ᓴᐳᔾᔨᓯᒪᔭᕆᐊᖃᕐᓂᕐᒧᑦ ᐊᒻᒪ ᓄᓇᒥᒃ ᐊᑐᕈᓐᓇᕐᓂᕐᒥᒃ (ᓲᕐᓗ ᒪᑯᓄᖓ ᓄᓇᒥᙶᖅᑐᓂᒃ 
ᕿᓂᕐᓂᖅ, ᐅᔭᕋᖕᓂᐊᕐᓂᕐᒧᑦ, ᐊᖅᑯᓯᐅᕐᓂᕐᒧᓪᓗ).

ᐱᕙᓪᓕᐊᔪᑦ

ᖃᓄᖅ ᖃᖓᑦᑕᖅᑎᑕᐅᓯᒪᔪᑦ 
ᖁᖓᓯᕐᓄᐊᖅᑎᑉᐸᒃᑕᕗᑦ ᖃᐅᔨᔾᔪᑎᒋᔪᓐᓇᖅᐸᕗᑦ 

ᖃᖓᑦᑕᖅᑎᑕᐅᓯᒪᔪᑦ ᖁᖓᓯᕐᒥᐅᑕᐃᑦ ᑐᒃᑐᒃᓄᑦ 
ᓴᓇᔭᐅᓯᒪᓲᖑᕗᑦ ᓇᖕᒥᓂᖅ ᐲᕈᓐᓇᖅᖢᑎᑦ ᐅᑭᐅᓄᑦ 
ᒪᕐᕉᖕᓄᑦ ᐊᑕᓚᐅᖅᖢᑎᒃ ᐲᓲᖑᕗᑦ. ᖁᖓᓯᕈᑏᑦ 
ᑲᑎᖅᓱᐃᖃᑦᑕᕐᓂᐊᖅᐳᑦ ᓇᓃᒻᒪᖔᑕ ᖃᐅᔨᒪᔾᔪᑎᒥᒃ 
ᒪᕐᕉᖕᓂᒃ ᐃᓂᓂᒃ ᐅᓪᓗᕐᒧᑦ ᐊᑕᐅᓯᕐᒧᑦ. 

ᑐᒃᑐᐃᑦ ᓇᓃᒻᒪᖔᑕ ᖃᐅᔨᔭᐅᔪᑦ 
ᐃᑲᔫᑎᖃᕐᓂᐊᖅᐳᑦ ᐅᕙᑦᑎᓐᓂ ᖃᐅᔨᓴᖅᑎᓪᓗᑕ: 

1)  ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᖅᑕᐅᕙᒡᓗᑎᑦ ᐊᒻᒪ 
ᓇᒧᙵᖅᐸᓪᓕᐊᓂᖏᑦ ᑐᒃᑐᐃᑦ ᖃᐅᔨᓵᕆᑎᓪᓗᑎᒍᑦ 

2) ᖃᔅᓯᐅᓂᖏᑦ ᐃᓛᒃᑰᖅᑐᑦ ᑐᒃᑑᖃᑎᒌᑦ 
ᕿᑭᖅᑖᓘᑉ ᐅᐊᖕᓇᖓᓂ 

3)  ᑐᒃᑐᐃᑦ ᐃᓂᒋᕙᒃᑕᖏᑦ ᖃᓄᕆᑦᑑᓂᖏᑦ (ᐅᑯᐊ 
ᐃᓚᐅᓗᑎᑦ ᐊᕐᕌᒎᑉ ᐃᓚᐃᓐᓇᖓᑕ ᐃᓗᐊᒍᑦ ᐊᒻᒪ 
ᐊᕐᕌᒍᓕᒫᒧᑦ ᐃᓂᒋᕙᒃᑕᖏᑦ) 

4) ᖃᓄᐃᓕᖓᓕᖅᑎᑦᑎᑐᐃᓐᓇᕆᐊᖃᕐᓂᖏᑦ 
ᓄᓇᒥᙶᖅᑐᓂᒃ ᕿᓂᖅᐸᒃᑐᑦ/ᐃᓄᖕᓄᓪᓗ 
ᐱᓕᕆᐊᖑᕙᒃᑐᑦ 

ᑕᒪᓐᓇ ᑐᓴᒐᒃᓴᖅ ᐅᕙᑦᑎᓐᓂ ᐃᑲᔫᑎᖃᕈᓐᓇᕐᒪᑦ 
ᐱᖁᔨᕗᖔᓕᐅᕈᓐᓇᕐᓗᑕ ᓴᐳᔾᔨᓯᒪᑦᑎᐊᕐᓂᕐᒧᑦ 
ᐊᐅᓚᑦᑎᔾᔪᑕᐅᕙᒃᑐᓄᓪᓗ. 

ᕿᑭᖅᑖᓘ ᐅᐊᖕᓇᖓᓂ ᑐᒃᑐᓂᒃ 
ᖁᖓᓯᕈᖅᓯᑲᑕᖕᓂᖅ

ᑕᐱ ᔭᓐᑭᓐᔅ, ᕿᑭᖅᑖᓗᖕᒥ ᓂᕐᔪᑎᓂᒃ ᖃᐅᔨᓴᖅᑎ
ᑐᒃᑐᐃᑦ ᓇᐹᖅᑐᖃᙱᑦᑐᕐᒥᐅᑕᑦ ᐃᓗᐃᑦᑐᐊᓗᖕᒥ 
ᑯᑭᖃᖅᑐᑐᐊᑦᑎᐊᖑᕗᑦ ᕿᑭᖅᑖᓗᖕᒥᐅᑕᐅᓪᓗᑎᒃ. ᕿᑭᖅᑖᓘᑉ 
ᐅᐊᖕᓇᖓᑕ ᑐᒃᑐᖏᑦ ᐱᖓᓱᓄᑦ ᑐᒃᑑᖃᑎᒌᓄᑦ ᐃᓚᒋᔭᐅᕗᑦ 
(ᕿᑭᖅᑖᓘᑉ ᐅᐊᖕᓇᖓᓂ, ᕿᑭᖅᑖᓘᑉ ᐊᑭᓐᓇᖓᓂ, ᐊᒻᒪ 
ᕿᑭᖅᑖᓘᑉ ᓂᒋᐊᓂ) ᒫᓐᓇ ᐃᓕᓴᕆᔭᐅᓯᒪᓪᓗᑎᒃ ᕿᑭᖅᑖᓗᖕᒥ. 
ᑐᒃᑐᖏᑦ ᓈᓴᖅᑕᐅᓚᐅᖅᓯᒪᙱᒃᑲᓗᐊᖅᖢᑎᒃ, ᑐᒃᑐᐃᑦ 30,000 
ᖃᓂᒋᔮᓐᓃᓇᓱᒋᔭᐅᓚᐅᖅᑐᑦ 1985-ᒥ ᐊᒻᒪ 50,000-150,000-
ᒧᑦ 1991-ᒥ. 

ᕿᑭᖅᑖᓘᑉ ᐅᐊᖕᓇᖓᓂ ᖃᐅᔨᓴᕈᑕᐅᓇᓱᓚᐅᖅᑐᑦ, 
ᐱᓗᐊᖅᑐᒥ ᓄᓘᔮᖕᓂ, ᐃᓲᒫᓗᑎᒋᔭᐅᔪᓂᒃ ᐊᐱᖅᑯᑎᒃᓴᓂᓪᓗ 
ᓴᖅᑭᑎᑦᑎᕙᓪᓕᐊᕗᑦ ᐱᔾᔪᑎᖃᖅᑐᓂᒃ ᐊᒃᑐᐃᑐᐃᓐᓇᕆᐊᓕᖕᓂᒃ 
ᐱᕙᓪᓕᐊᔾᔪᑕᐅᓂᐊᖅᑐᓂᒃ ᑐᒃᑐᐃᑦ ᖃᓄᐃᙱᑦᑎᐊᕐᓂᕆᔭᖏᓐᓄᑦ 
ᐆᒪᕙᖕᓂᖏᓐᓄᓪᓗ. ᐆᒪᔪᑦ ᓇᔪᖅᑕᖏᑦ ᓱᕋᒃᓴᕋᐃᒻᒪᑕ 
ᐊᓯᔾᔨᖅᐸᓪᓕᐊᕙᒃᖢᓂᓗ ᐃᓂᑦᑎᐊᕙᒋᔭᐅᕙᒃᑐᒥ, 
ᐊᑐᖅᑕᐅᔪᓐᓇᕐᓂᖓ ᒪᓂᒪᓂᕆᔭᖓᓗ ᐆᒪᔪᓂᒃ ᐊᒃᑐᐃᔪᓐᓇᖅᐳᖅ. 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓯᕗᓪᓕᖅᐹᒥ ᑐᒃᑐᓂᒃ 
ᐃᕐᓂᐅᖅᑐᓂᒃ ᖃᐅᔨᓴᖅᑕᐅᔪᑦ ᓇᓗᓇᐃᖅᓯᔾᔪᑕᐅᓚᐅᖅᐳᖅ 
ᓄᓘᔮᒃ ᑐᒃᑐᓄᑦ ᐃᓂᒋᔭᐅᓪᓚᕆᖕᓂᖓᓂᒃ.

ᐃᓂᒋᕙᒃᑕᖏᓐᓄᑦ ᓇᒧᙵᖅᐸᓪᓕᐊᕙᖕᓂᖏᓐᓄᓪᓗ 
ᓇᓗᓇᐃᔭᑦᑎᐊᖅᓯᒪᔪᓂᒃ ᑐᑭᓯᐅᒪᔭᐅᔭᕆᐊᖃᓪᓚᕆᖕᓂᖏᓐᓄᑦ 
ᖃᖓᙳᖅᐸᓪᓕᐊᑎᓪᓗᒍ, ᑖᔅᓱᒧᖓ ᐱᓕᕆᐊᒧᑦ 
ᑐᕌᒐᕆᔭᐅᓪᓗᐊᑕᖅᑐᖅ ᑐᒃᑐᓂᒃ ᐊᕐᓇᓪᓗᖕᓂᒃ 
ᐱᓇᓱᑲᑕᒍᒪᓪᓗᑎᒃ, ᖁᖓᓯᕈᓕᖅᑕᐅᓗᑎᒡᓗ, ᐃᓂᒥᓄᓪᓗ 
ᐅᑎᖅᑎᑕᐅᒃᑲᓐᓂᕐᓗᑎᒃ. ᖁᖓᓯᕈᓕᖅᑕᐅᔾᔪᑎᒋᔭᖓ ᐱᒻᒪᕆᐅᔪᓂᒃ 
ᖃᐅᔨᕙᓪᓕᐊᔾᔪᑕᐅᔪᓐᓇᖅᐳᑦ ᓇᒧᙵᐅᕙᓪᓕᐊᕙᖕᓂᖏᓐᓄᑦ 
ᑐᒃᑐᐃᑦ ᐅᓚᕕᓴᖅᑕᐅᒃᑲᓐᓂᙱᓪᓗᑎᒃ.  

2008-ᒥ ᓈᓴᐃᑦᑎᓪᓗᑕ, ᐅᓄᙱᑦᑐᓂᒃ ᑐᒃᑐᓂᒃ 
ᑕᑯᓚᐅᖅᐳᒍᑦ (47-ᖑᓪᓗᑎᒃ 9-ᓂᒃ ᑲᑎᙵᔪᓂᒃ) 
ᖃᐅᔨᓴᕐᕕᒋᔭᐅᔪᒥ 40,000-ᑭᓚᒦᑕᐅᑉ ᐃᓗᐊᓂ. 
ᐊᑕᐅᓯᕐᒥᒃ ᑐᒃᑐᒥᒃ ᖃᓄᐃᙱᑦᑎᐊᖅᑐᒥᒃ 
ᖁᖓᓯᕈᓕᖅᑕᐅᔪᖃᑲᑕᓚᐅᖅᐳᖅ ᑲᑎᖦᖢᒋᑦ ᑎᓴᒪᐅᓪᓗᑎᒃ. 
ᐃᓚᖏᑦ ᑐᒃᑐᐃᑦ ᐊᕐᓇᓪᓗᒃᑕᖃᓚᐅᙱᑦᑐᑦ. ᖁᖓᓯᕈᓂᒃ 
ᐃᓕᐅᖅᑲᐃᔪᖃᕈᓐᓇᓗᐊᓚᐅᙱᑦᑐᖅ ᑐᒃᑐᑕᖃᙱᓗᐊᕐᓂᖓᓄᑦ 
ᖁᖓᓯᕈᓕᖅᓱᐃᒃᑲᓐᓂᕋᓱᓛᖅᖢᑎᒡᓗ 2009-ᒥ 
ᖃᐅᔨᓴᕈᑕᐅᓇᓱᒃᑐᖅ ᐊᖏᒡᓕᒋᐊᖁᓪᓗᒍ ᓇᓂᕈᓘᔭᕐᓗ 
ᖁᖓᓯᕈᓕᖅᑕᐅᔪᓐᓇᕐᓗᑎᒃ. ᑐᒃᑐᓂᒃ ᑕᑯᑲᑕᖕᓂᖅᓴᐅᔪᒪᒧᑦ 
ᖁᖓᓯᕈᓕᖅᓯᔪᒪᒧᓪᓗ, ᖃᐅᔨᓴᕐᕕᒋᔭᐅᓂᐊᖅᑐᖅ 
ᐊᖏᒡᓕᒋᐊᖅᑕᐅᓯᒪᓕᖅᐳᖅ 
ᐃᒃᐱᑭᑦᑐᕐᔪᐊᖅ 
ᐃᓚᓕᐅᔾᔭᐅᓪᓗᓂ 
ᑐᓄᓂᕈᓯᕐᒥᐅᑦ 
ᐊᖑᓇᓱᒃᑐᓕᕆᔨᖏᓐᓄᑦ 
ᑕᐃᒪᐃᖁᔭᐅᓪᓗᓂ. ᑕᒪᓐᓇ 
ᑕᖅᑭᖅ ᐊᑦᑎᒃᓯᒃᐸᑦ ᓯᓚᒥ 
ᐱᓕᕆᓯᒋᐊᕐᓂᐊᖅᑐᑦ. 

ᓄᕐᕋᓖᑦ ᑐᒃᑐᐃᑦ ᐃᓐᓇᐅᓕᖅᑐᑦ ᐃᓪᓕᕆᔭᐅᖃᑦᑕᕐᓂᐊᖅᐳᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᑎᓂᒃ 
ᖁᖓᓯᕐᒥᐅᑦᑎᖅᑕᐅᓪᓗᑎᑦ ᓇᖕᒥᓂᖅ ᐲᖅᑕᖅᖢᑎᑦ (ᖁᓛᓂ 
ᓇᓗᓇᐃᖅᓯᒪᔪᖅ) 

2008-ᒥ ᖃᐅᔨᓴᖅᑎᓪᓗᑕ, ᓰᑎ ᑕᒑᖅ ᒥᑦᑎᒪᑕᓕᖕᒥᐅᑦ 
ᐊᖑᓇᓱᒃᑐᓕᕆᔨᓂᙶᖅᖢᓂ ᐱᔨᑦᑎᕋᖅᑎᐅᓚᐅᖅᐳᖅ 
ᑐᒃᑐᓂᒃ ᖁᙱᐊᖅᑎᐅᖃᑕᐅᓪᓗᓂ ᖁᓕᒥᒎᓕᒃᑯᑦ. 
(ᓴᐅᒥᐊᓂ)

ᕿᑭᖅᑖᓗᖕᒥ
ᐱᕙᓪᓕᐊᔪᑦ

ᑲᓱᕈᖅ ᓂᕿᑐᖅᑐᓂᒃ ᐆᒪᔪᓕᕆᔨᑖᖅᑲᐅᖅ: ᒪᓕᒃ ᐊᕙᓐ, ᐃᒡᓗᓕᒃ

ᒪᓕᒃ ᓄᓇᕗᒻᒥ ᖃᐅᔨᓴᖅᑎᐅᖃᑎᒌᓄᑦ ᐃᓚᒋᔭᐅᓕᓚᐅᖅᐳᖅ ᒫᔾᔨ 2009-ᒥ ᓂᕿᑐᓲᓂᒃ 
ᖃᐅᔨᓴᖅᑎᐅᖃᑕᐅᓕᖅᖢᓂ.

ᐊᐱᖅᑯᑎ. ᓇᓂᒥᐅᑕᐅᕕᑦ ᐊᒻᒪ ᖃᓄᖅ ᐊᑯᓂᐅᑎᒋᔪᖅ ᑖᒃᑯᓇᓂ ᐱᓕᕆᕝᕕᒋᔭᐅᔪᒦᓕᖅᐱᑦ?  

ᑭᐅᔾᔪᑎ.  ᖃᐅᔨᔪᒪᑦᑎᐊᖅᖢᖓ, ᐆᒪᔪᓂᒃ ᐱᐅᒃᓴᒃᖢᖓ ᑭᖑᓂᒃᑲᓐᓂᐊᒍᓪᓗ ᐃᓄᐃᑦ ᐃᓅᖃᑎᒌ 
ᐅᒃᐱᕆᔭᖏᑦ ᐱᓕᕆᐊᖃᕈᒪᔾᔪᑎᒋᓯᒪᓕᖅᖢᒍ ᖃᖅᑲᓂᙶᖅᖢᖓ ᐊᒻᒪ ᓯᐅᕋᐃᓐᓇᕐᒥ East 
Asia ᓂᒋᐊᓂ (ᐹᑭᔅᑖᓐ), ᓂᒡᓚᓱᒃᑐᒧᑦ ᓯᐅᕋᐃᓐᓇᕐᒧᑦ ᑲᓇᑕᒧᑦ. ᐃᒡᓗᓕᖕᒧᑦ ᓅᓚᐅᖅᓯᒪᕗᖓ 
ᐊᕙᑎᓕᕆᔨᒃᑯᓐᓄᑦ ᐱᓕᕆᖃᑕᐅᔭᖅᑐᖅᖢᖓ ᒫᔾᔨ 2008-ᒥ ᐋᓐᑎᐅᕆᐅᒥᙶᖅᖢᖓ. ᐆᒪᔪᓂᒃ 

    

ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᖅ ᕿᑭᖅᑖᓘᑉ ᐃᑭᖓᓂ

ᕿᑭᖅᑖᓗᖕᒥ
ᐱᕙᓪᓕᐊᔪᑦ

ᒨᓯ ᑰᑦᑎᖅ, ᐃᓅᖃᑎᒌᓂ ᖃᐅᔨᓴᖅᑎ       
   
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑐᙵᕕᒃᑖᖅᑎᑦᑎᓚᐅᖅᐳᖅ ᐆᒪᔪᓂᒃ 
ᐊᐅᓚᑦᑎᔾᔪᑕᐅᓂᐊᖅᑐᒧᑦ ᑐᙵᓱᒃᑎᑦᑎᔪᓂᒃ ᐅᔾᔨᕈᓱᓕᖅᑎᑦᑎᒃᑲᓐᓂᖅᑐᓄᓪᓗ ᑭᒃᑯᑐᐃᓐᓇᑦ 
ᐃᓚᒋᔭᐅᔪᓐᓇᕐᓂᖏᓐᓂᒃ ᖃᐅᔨᒪᑦᑎᐊᕆᐊᖃᕐᓂᖏᓐᓄᓪᓗ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᖃᐅᔨᓴᕐᓗᑕ ᐊᒃᓱᕉᑎᖃᖅᐳᒍᑦ ᓄᓇᓕᖕᓂ ᐱᒻᒪᕆᐅᒋᔭᐅᔪᑦ ᐃᓱᒫᓘᑕᐅᔪᓪᓗ 
ᑐᓴᖅᑕᐅᔭᕆᐊᓖᑦ ᒪᓂᒪᑎᑕᐅᑦᑎᐊᖁᓪᓗᒋᑦ ᐋᖅᑭᒃᓯᒪᓕᖅᑎᑦᑎᔨᓄᑦ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᒪᓐᓇ ᑐᑭᖃᖅᐳᖅ “ᐃᓄᖕᓄᑦ ᖃᐅᔨᒪᔭᐅᔪᑐᖃᑦ”. ᐅᖃᐅᓯᐅᔪᓐᓇᖅᐳᖅ ᐋᖅᑭᒃᓯᒪᔾᔪᑕᐅᓂᐊᕐᓗᓂ ᑕᒪᐃᓐᓂᒃ 
ᐃᓚᓕᐅᔾᔨᓯᒪᔪᓂᒃ ᐃᓄᖕᓄᑦ ᖃᐅᔨᒪᔭᐅᔪᓂᒃ ᐃᓄᑐᐃᓐᓇᕐᓄᓪᓗ ᐃᓅᖃᑎᒌᓄᓪᓗ ᐊᓐᓂᕆᔭᐅᔪᓂᒃ ᐅᒃᐱᕆᔭᐅᔪᓂᓪᓗ.
ᐅᖃᐅᓯᕆᔪᒪᓪᓗᒍ ᕿᑭᖅᑖᓘᑉ ᐃᑭᖓᓂ ᓇᓄᕐᓂᒃ ᖃᐅᔨᓴᕈᑕᐅᔪᖅ, ᐃᓄᐃᑦ ᖃᐅᔨᒪᔭᑐᖃᖏᑦ ᐸᓐᓂᖅᑑᒥ, ᐃᖃᓗᖕᓂ 
ᑭᒻᒥᕈᒥᓪᓗ ᑲᑎᑦᑎᓚᐅᖅᐳᑦ. ᐃᓄᖕᓄᑦ ᖃᐅᔨᒪᔭᐅᔪᑦ ᑎᑎᕋᖅᑕᐅᕙᓪᓕᐊᓚᐅᖅᐳᑦ ᐃᓐᓇᕐᓂᒃ ᐊᖑᓇᓱᒃᑎᓂᓪᓗ ᐊᐱᖅᓱᑲᑕᒃᖢᑎᒃ 
ᓇᓄᐃᑦ ᒥᒃᓵᓄᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᓴᕐᓂᕐᒥᓪᓗ. ᑲᑎᑦᑎᓇᓱᒃᖢᑎᒃ ᐃᓅᖃᑎᒌ 
ᐊᓐᓂᕆᔭᖏᓐᓂᒃ ᑭᒃᑯᑐᐃᓐᓇᓄᓪᓗ ᐃᓱᒪᒋᔭᐅᔪᓂᒃ, ᐊᐱᖅᓱᖅᑕᐅᔪᖃᓚᐅᖅᐳᖅ ᐃᒡᓗᓂᒃ ᓂᕈᐊᖅᖠᑲᑕᑐᐃᓐᓇᖅᖢᑎᒃ 
ᐊᖏᕋᖃᖅᑐᓂᓪᓗ ᐊᐱᕆᑲᑕᒃᖢᑎᒃ ᐊᐱᖅᓱᖅᑕᐅᔪᓂᒃ ᐃᓚᒋᔭᐅᖁᔨᓪᓗᑎᒃ. ᑭᒃᑯᑐᐃᓐᓇᓂᒃ ᐊᐱᖅᓱᖃᑦᑕᖅᐳᑦ ᐊᑐᖅᑕᐅᒐᔪᒃᐳᑦ 
ᐋᖅᑭᒃᓯᒪᓕᖅᑎᑦᑎᔨᓂᒃ ᑐᓴᖅᑎᑦᑎᔾᔪᑕᐅᖁᔭᐅᓪᓗᑎᒃ.
ᖃᐅᔨᓴᖅᑐᖃᓚᐅᖅᑎᓪᓗᒍ ᓴᖅᑭᑎᑕᐅᓚᐅᖅᑐᑦ ᓇᓗᓇᐃᖅᓯᔾᔪᑕᐅᓚᐅᖅᐳᑦ ᐃᓐᓇᐃᑦ ᐊᖑᓇᓱᒃᑏᓪᓗ 
ᓇᐅᑦᑎᖅᓱᖅᐸᓪᓕᐊᓂᖏᓐᓂᒃ ᐊᕙᑎᑦᑎᓐᓂᒃ ᐊᓯᔾᔨᖅᐸᓪᓕᐊᔪᓂᒃᒪ ᑭᓯᐊᓂ ᐊᒥᓱᑦ ᐃᓱᒪᓚᐅᖅᐳᑦ ᐃᓄᖕᓄᑦ 
ᐊᐅᓚᑕᐅᓂᖓᓄᑦ. ᐊᒻᒪᓗᑦᑕᐅᖅ, ᐃᓐᓇᐃᑦ ᐊᖑᓇᓱᒃᑏᓪᓗ ᑖᒃᑯᓇᓂ ᓄᓇᓕᖕᓂ ᓇᓄᕐᓂᒃ ᑲᑉᐱᐊᓇᖅᑐᒦᓐᓇᓱᒋᓐᓈᓚᐅᙱᑦᑐᑦ, 
ᑕᐅᑐᒃᑕᐅᓂᖏᓐᓄᑦ ᐃᓄᖕᓂᒃ ᐊᓯᔾᔨᖅᐸᓪᓕᐊᓂᖅᓴᐅᕙᖕᓂᖏᓐᓄᑦ ᐅᑎᖅᑕᖅᐸᖕᓂᖏᓐᓄᓪᓗ. ᑭᒃᑯᑐᐃᓐᓇᓄᑦ ᐃᓱᒪᒋᔭᐅᔪᓄᑦ 
ᑎᑎᕋᖅᑕᐅᔪᑦ ᓇᓗᓇᐃᖅᓯᕗᑦ ᖃᐅᔨᓴᖃᑕᐅᔪᓂ ᓄᓇᓕᖕᓂ ᐃᓚᒋᔭᐅᔪᑦ ᐃᓱᒪᖕᒪᑕ “ᓇᓄᐃᑦ ᐅᓄᕐᓂᖅᓴᐅᓕᕐᓂᖏᓐᓂᒃ” 
ᑭᒃᑯᑐᐃᓐᓇᓄᓪᓗ ᓂᕈᐊᕆᔭᐅᓂᖅᓴᐅᓪᓗᓂ ᓇᓄᐃᑦ ᑕᑯᔭᐅᓂᖅᓴᐅᖃᑦᑕᓕᕐᓂᖏᓐᓂᒃ.
ᐃᓅᖃᑎᒌᓄᑦ ᖃᐅᔨᓴᖅᑐᓕᕆᓂᖅ ᑲᔪᓯᓂᐊᖅᐳᖅ ᐋᖅᑭᒃᓯᓇᓱᒡᓗᑎᒃ ᐃᓱᒫᓘᑕᐅᔪᑦ ᖃᐅᔨᓴᖅᑕᐅᓚᐅᖅᑐᑦ 
ᐊᑐᖅᑕᐅᖃᑦᑕᕐᓂᐊᖅᑐᓪᓗ ᐊᑐᖅᑕᐅᓚᐅᖅᑐᑦ ᑲᑎᖅᓱᐃᑎᓪᓗᒋᑦ ᐃᓄᐃᑦ ᖃᐅᔨᒪᔭᖏᓐᓂᒃ ᑭᒃᑯᑐᐃᓐᓇᓪᓗ ᐃᓱᒪᒋᔭᖏᓐᓂᒃ.

ᐊᐱᖅᑯᑎ. ᑭᓱᓂᒃ ᐱᓕᕆᐊᒃᓴᖃᖃᑦᑲᖅᐱᑦ ᓂᕿᑐᓲᓂᒃ ᖃᐅᔨᓴᖅᑎᐅᓪᓗᑎᑦ? 
ᑭᐅᔾᔪᑎ. ᓂᕿᑐᓲᓂᒃ ᖃᐅᔨᓴᑦᑎᐅᓪᓗᖓ ᐋᖅᑭᒃᓱᐃᖃᑦᑕᖅᐳᖓ ᑲᒪᒋᔭᖃᖅᐸᒃᖢᖓᓗ ᓱᓕᔪᓂᒃ ᖃᐅᔨᓴᖅᑕᐅᔾᔪᑎᓂᒃ 
ᖃᐅᔨᒋᐊᕈᑎᒃᓴᓂᓪᓗ ᐊᒪᕈᐃᑦ, ᖃᕝᕕᒑᕐᔪᐃᑦ, ᐊᒃᖤᐃᓪᓗ ᒥᒃᓵᓄᑦ ᐅᑯᓂᖓ: ᐃᓄᐃᑦ ᖃᐅᔨᒪᔭᑐᖃᖏᑦ ᐱᕝᕕᒋᕙᒃᖢᒋᑦ 
ᐃᓚᓕᐅᑎᕙᒃᖢᒋᓪᓗ ᐆᒪᔪᓂᒃ ᐊᐅᓚᑦᑎᔾᔪᑎᒋᔭᐅᔪᓄᑦ; ᓇᓗᓇᐃᖅᓯᕙᒃᖢᑕ ᐃᓱᒫᓘᑕᐅᔪᓂᒃ ᓯᕗᓪᓕᐅᔾᔭᐅᔪᒪᔪᓂᒡᓗ 
ᑐᓴᒐᒃᓴᓂᓪᓗ ᐱᑕᖃᙱᓐᓂᐅᔪᓂᒃ ᖃᐅᔨᓴᖅᑕᐅᔭᕆᐊᓕᖕᓂᒃ; ᐋᖅᑭᒃᓱᐃᕙᓪᓕᐊᕙᒃᖢᑕ ᖃᐅᔨᓴᕈᑕᐅᓂᐊᖅᑐᓂᒃ, 
ᓇᓗᓇᐃᖅᓯᕙᒃᖢᑕ ᐱᔪᓐᓇᕐᓂᕆᔭᐅᔪᓐᓇᖅᑐᓂᒃ ᐊᑐᖅᑕᐅᕙᓪᓕᐊᓇᔭᖅᑐᓂᓪᓗ  ᖃᐅᔨᒋᐊᕈᑎᒃᓴᓂᒃ ᐱᓇᓱᖕᓂᐊᕐᓗᑎᒃ 
ᓂᕿᑐᓲᓂᒃ ᖃᐅᔨᓴᕈᑕᐅᔪᓂᒃ ᐊᒻᒪ ᐃᓂᒋᔭᕆᐊᖃᖃᑦᑕᖅᑕᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒃᑐᐃᕙᒃᑐᓂᒃ 
ᖃᐅᔨᓴᖅᖢᑎᒃ ᐃᓚᒋᔭᐅᓪᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᓄᓇᓖᑦ ᓇᐸᔾᔪᑎᖏᓐᓄᑦ ᐱᕙᓪᓕᐊᓂᕐᒧᑦ; ᖃᐅᔨᔭᐅᓯᒪᔪᓂᒡᓗ 
ᑐᑭᓯᐅᒪᓕᕐᓂᕐᒧᑦ ᖃᐅᔨᓴᕈᑕᐅᔪᓂᒃ ᑐᙵᕕᒋᓂᐊᖅᑕᖓᓂᒃ ᓴᖅᑭᑦᑎᔪᒪᓪᓗᑎᒃ ᐊᒪᖅᑯᓂᒃ, ᖃᕝᕕᒑᕐᔪᖕᓂᒃ ᐊᒃᖤᓂᒡᓗ 
ᐊᐅᓚᑦᑎᓂᕐᒧᑦ ᐊᓯᖏᓐᓂᓪᓗ ᐱᔭᕆᐊᖃᕌᖓᑦ.  
ᐊᐱᖅᑯᑎ. ᓄᓇᕗᒻᒥᐅᑦ ᑭᓱᒥᒃ ᖃᐅᔨᒪᖁᓇᔭᖅᐱᒋᑦ ᐆᒪᔪᑦ ᖃᐅᔨᓴᖅᑕᐅᕙᒃᑐᑦ ᒥᒃᓵᓄᑦ?
ᑭᐅᔾᔪᑎ. ᐆᒪᔪᓂᒃ ᐱᓕᕆᐊᖃᖅᑎᓪᓗᖓ ᐃᓄᖕᓂᓪᓗ ᐱᓕᕆᖃᑎᖃᖃᑦᑕᖅᑎᓪᓗᖓ ᐆᒥᖓ ᖃᐅᔨᓯᒪᔪᖓ 
ᐊᖑᓇᓱᒃᑏᑦ, ᐃᓅᓪᓗᑎᒃ ᑲᑐᔾᔨᖃᑎᒌᑎᒍᓪᓗ, ᓴᖅᑭᑎᑦᑎᓯᒪᖕᒪᑕ ᐱᕐᔪᐊᒻᒪᕆᐊᓗᖕᒥᒃ ᓴᐳᔾᔨᓯᒪᓂᕐᒧᑦ 
ᐱᔾᔪᑎᒋᔭᐅᓪᓗᐊᑕᖅᑐᓂᒃ. ᐅᑭᐅᖅᑕᖅᑐᒥ ᐆᒪᔪᓂᒃ ᖃᐅᔨᓴᖅᑏᑦ ᐊᐅᔭᒃᑯᑦ ᓇᐅᑦᑎᖅᓱᖅᑎᐅᕙᒃᐳᑦ (ᐅᐱᕐᙶᒃᑯᑦ 
ᐅᑭᐊᒃᓵᒃᑯᓪᓗ ᖃᐅᔨᓴᖅᑐᖃᒐᔪᒃᖢᓂ). ᐃᓱᒪᒋᔭᒃᑯᓪᓕ ᐊᑯᓂᐅᔪᒃᑯᑦ ᐊᐅᓚᑦᑎᓂᐊᕐᓗᓂ ᐆᒪᔪᓂᒃ ᐊᔾᔨᒌᙱᑦᑐᓂᒃ 
ᐱᐊᓂᒃᓯᓯᒪᔭᕆᐊᖃᖅᐳᒍᑦ ᐆᒪᔪᓂᒃ/ᐆᒪᔪᑦ ᓯᓚᑖᓃᑦᑐᓂᓪᓗ ᖃᐅᔨᔭᐅᓯᒪᔪᓂᒃ ᑖᒃᑯᓄᖓᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᙵᕕᖃᕆᐊᖃᖅᐳᒍᑦ. ᐃᓄᐃᑦ ᐊᖑᑏᑦ ᐊᕐᓇᐃᓪᓗ, ᒪᒃᑯᒃᑐᑦ ᐃᓐᓇᐃᓪᓗ ᓇᐃᑦᑎᖅᓱᖅᑎᓪᓗᐊᑕᐅᕗᑦ ᐅᒪᔪᑦ 
ᐊᔾᔨᒌᙱᑦᑐᑦ ᖃᓄᐃᙱᑦᑎᐊᕐᓂᕆᔭᖏᓐᓂᒃ. ᐆᒪᔪᓂᒃ ᖃᐅᔨᓴᕐᓂᖅ ᖁᙱᐊᖅᑎᐅᖃᑎᒌᒃᑭᕗᑦ ᐃᓄᖕᒥᒃ 
ᐱᓕᕆᔪᖃᖅᑎᓪᓗᒍ ᑖᒃᑯᓄᖓ ᑐᕌᖓᔪᓂᒃ ᖃᐅᔨᓴᕈᑕᐅᕙᒃᑐᓂᒃ/ᖃᓄᐃᓕᐅᖅᑕᐅᕙᒃᑐᓂᒃ ᐊᑐᖅᖢᑎᒃ ᑐᕌᒐᕆᔭᐅᔪᑦ 
ᐊᔾᔨᒌᒡᔫᒥᔪᓂᒃ ᐋᖅᑭᒃᓯᒪᖁᓪᓗᒋᑦ. ᐃᓱᒪᒋᔭᒃᑯᓪᓕ ᐱᓕᕆᖃᑎᒌᖕᓂᒃᑯᑦ ᐃᑲᔪᖅᑐᐃᔪᓐᓇᖅᐳᒍᑦ ᐃᖅᑲᓇᐃᔮᑦᑎᓐᓂᒃ 
ᖃᐅᔨᓴᕐᓂᒃᑯᑦ ᐃᓅᖃᑎᒌᓂᓪᓗ ᓄᓇᓕᖕᓂ ᐊᑲᐅᓂᖅᓴᒃᑯᑦ.  

ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕐᓂᖅ ᕿᑭᖅᑖᓘᑉ ᐃᑭᖓᓂ
ᕿᑭᖅᑖᓘᑉ ᐃᑭᖓᓂ ᓇᓄᐃᑦ ᖃᐅᔨᓴᖅᑕᐅᓂᖏᑦ
ᓕᓕ ᐲᑳᒃ, ᓇᓄᓕᕆᔨ

ᔮᓐᓄᐊᕆ-ᒥ, ᐳᓚᕋᔪᔪᒍᑦ ᓄᓇᓕᖏᓐᓄᑦ ᐸᓐᓂᖅᑑᑉ, ᑭᒻᒥᕈᑦ ᐊᒻᒪᓗ 
ᐃᖃᓗᐃᑦ ᐊᒥᖅᑲᐅᑎᖃᕆᐊᖅᑐᖅᓱᑕ ᖃᐅᔨᔭᐅᔪᓂᒃ ᕿᑭᖅᑖᓘᑉ 
ᐃᑭᖓᓂ ᓇᓄᖃᕐᕕᐅᔪᑦ ᖃᐅᔨᓴᖅᑕᐅᓂᖏᓐᓂ. ᑕᕌᒐᕆᔭᐅᔪᑦ ᑕᒪᑦᓱᒧᖓ 
ᐊᐅᓚᓂᐅᔪᒧᑦ ᒥᑦᓴᐅᓯᓂᐅᔪᑦ ᖃᑦᓯᐅᓂᖏᓐᓂᒃ ᓄᓇᐃᑦ ᓇᓄᖃᕐᕕᐅᔪᓂ, 
ᐊᒻᒪᓗ ᒥᑦᓴᐅᓯᒍᑕᐅᑦᓱᓂ ᐱᕈᖅᐸᓪᓕᐊᓂᖏᓐᓂᒃ ᓇᓄᖃᕐᕕᐅᔪᓃᑦᑐᑦ.

ᑕᕝᕙᓂ ᓇᓄᖃᕐᕕᐅᔪᒥ, ᖃᐅᔨᓴᖅᑕᐅᓂᖃᔪᔪᖅ 1997-1999 ᐊᑐᖅᓱᑎᒃ 
ᖁᖓᓯᕈᑎᓂᒃ ᖃᖓᑦᑕᖅᑎᑕᐅᓯᒪᔪᒨᖓᔪᓂᒃ ᐊᒻᒪᓗ 2005-2007-
ᒧᑦ ᐊᑐᖅᓱᑎᒃ ᑲᐴᖅᑕᐅᓯᒪᔪᓂᒃ ᐊᐅᓚᔾᔭᐃᒋᐊᕈᑕᐅᑦᓱᓂ ᓄᑖᓂᒃ 
ᓄᓇᖃᕐᕕᐅᔪᓄᑦ ᒥᑦᓴᐅᓯᔭᐅᔪᓂᒃ. 

ᑕᐃᒪᐃᓕᖓᒻᒪᑕ ᐃᓄᓐᓄᑦ ᓄᓇᓕᓐᓄᓪᓗ ᖃᐅᔨᒪᔭᐅᔪᑦ, 
ᖃᐅᔨᓴᕐᓂᑎᓐᓃᓐᖔᖅᑐᑦ ᑕᑯᑦᓴᐅᑎᑦᓯᔪᑦ ᓇᓄᖃᕐᕕᐅᔪᒥ 
ᐊᒥᓱᓐᖑᐹᓪᓕᖅᓯᒪᔪᑦ 2,200-ᓄᑦ ᓇᓄᕐᓄᑦ. ᑭᓯᐊᓂᓕ ᑲᑎᖅᓱᖅᓯᒪᔭᕗᑦ 
ᑕᑯᑦᓴᐅᑎᑦᓯᔪᑦ ᓇᓄᖃᕐᕕᐅᔪᒥ ᐊᒥᓱᓐᖑᐸᓪᓕᐊᖑᓐᓃᖅᑐᑦ. ᓇᓄᐃᑦ 
ᐊᓐᓇᒍᓐᓇᕐᓂᖏᑦ ᐅᓪᓗᒥᒧᑦ ᐊᒥᓱᓐᖑᐹᓪᓕᖅᓯᒪᒻᒥᔪᑦ 1970-ᒥᒃ 
ᐅᓪᓗᒥᒧᑦ, ᑭᓯᐊᓂ ᖁᕝᕙᐸᓪᓕᐊᖔᕈᓐᓃᕐᒥᔪᑦ. 

ᖃᐅᔨᔾᔪᑎᒋᔭᕗᑦ ᓇᓗᓇᐃᖅᓯᕗᖅ ᖃᐃᕈᓖᑦ ᐊᑉᐸᐃᓪᓗ 
ᐅᓄᖅᓯᕚᓪᓕᕐᓂᖏᑦ ᐊᑕᐅᑎᒃᑰᖃᑎᖃᕐᓂᖓᓂᒃ ᓇᓄᐃᑦ ᐊᓐᓇᐅᒪᔪᑦ 
ᐅᓄᖅᓯᕚᓪᓕᕐᓂᖏᓐᓄᑦ. ᑖᒃᑯᐊ ᐆᒪᔫᖃᑎᒌᑦ ᐅᓄᖅᓯᕚᓪᓕᖅᓯᒪᕗᑦ 
ᐱᔾᔪᑕᐅᓪᓗᓂ ᖃᐃᕈᓖᑦ ᑮᓇᐅᔾᔭᒃᓴᕈᑕᐅᙱᓗᐊᕐᓂᖏᓐᓄᑦ. 

ᖃᐅᔨᓴᕈᑎᒋᔭᐅᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᕗᑦ ᐅᓄᖅᓯᕙᓪᓕᐊᓂᖏᑦ 
ᐅᓄᖅᓯᒋᐊᖅᑕᐅᕌᕐᔪᒍᓐᓇᖅᓯᓂᖓᓂ ᐊᖑᓇᓱᒃᑕᐅᕙᒃᑐᓂᒃ.

ᓇᓄᐃ ᐱᔭᐅᔪᑦ ᐊᖑᔭᐅᔪᓪᓗ 2005-
2007

 

ᓇᓄᐃᑦ ᖃᐅᔨᓴᖅᑕᐅᓵᓚᐅᕐᒪᑕ ᑲᓇᑕᓕᒫᒥ ᐆᒪᔪᑦ 
ᖁᐊᖅᓵᕐᓇᖅᑐᒦᑦᑐᑦ ᐊᑐᐊᒐᖓ ᐊᑐᖅᖢᒍ (SARA-
ᖑᓂᕋᖅᑕᐅᔪᖅ) ᐆᒪᔫᓂᖏᓐᓂᒃ ᐃᓱᒫᓘᑕᐅᓪᓗᑎᒃ, 
ᓯᕗᓪᓕᕐᒥ ᐱᓕᕆᐊᒃᓴᐅᓪᓗᑎᒃ ᓇᓗᓇᐃᖅᑕᐅᔪᒪᔪᓂᒃ, 
ᐊᕙᑎᓕᕆᔨᒃᑯᑦ ᑲᓇᑕᒥ ᒫᓐᓇ ᓄᓇᓕᖕᓄᑦ 
ᓄᓇᕗᒻᒥ ᐳᓚᕋᖅᐸᓪᓕᐊᓕᖅᐳᑦ ᑭᒃᑯᑐᐃᓐᓇᓄᑦ 
ᐃᓱᒫᓘᑕᐅᔪᓂᒃ ᑐᓴᕈᒪᓪᓗᑎᒃ ᓇᓗᓇᐃᖅᑕᐅᔪᒪᔪᑦ 
ᐱᔾᔪᑎᒋᓪᓗᒋᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᓄᓇᕗᒻᒥ ᓇᓗᓇᐃᖅᑕᐅᖁᔨᖕᒪᖔᑕ 
ᐋᖅᑭᒃᓯᓛᖅᐳᑦ ᐋᖅᑭᒃᑕᖓᓗ ᑐᓐᓂᖅᑯᑕᐅᓗᓂ 
ᑲᓇᑕᒥ ᒥᓂᔅᑕᕆᔭᐅᔪᒧᑦ ᐊᕙᑎᓕᕆᔨᒃᑯᓐᓄᑦ. 
ᐊᑐᓯᑲᐅᑎᒋᔪᓐᓇᖅᑐᓂᒃ ᓄᖅᑲᖓᔾᔪᑕᐅᔪᓐᓇᖅᑐᓂᒃ 
ᐱᑕᖃᙱᓚᖅ SARA ᒪᓕᒃᖢᒍ ᐆᒪᔪᓄᑦ 
ᐃᓱᒫᓘᑕᐅᔪᓄᑦ. ᓇᓄᕐᓄᑦ ᓇᓗᓇᐃᖅᓯᔾᔪᑕᐅᔪᖅ 
ᑲᓇᑕᒥ ᓄᓇᒦᑦᑐᓄᑦ ᐊᑐᕋᔭᖅᐳᖅ ᑲᓇᑕᐅ 
ᒐᕙᒪᒃᑯᖏᓐᓄᑦ ᐊᐅᓚᑕᐅᔪᓄᑦ.  

ᐆᒪᔪᑦ ᐊᔾᔨᒌᙱᑦᑐᑦ ᖁᐊᖅᓵᕐᓇᖅᑐᒦᑦᑐᑦ 

ᐅᖃᐅᓯᐅᓯᒪᔪᑦ

ᕿᑭᖅᑖᓗᖕᒥ
ᐱᕙᓪᓕᐊᔪᑦ

ᖃᐅᔨᒪᓚᐅᖅᑭᑦ?
ᐆᒪᓂᐅᔪᑦ ᐱᖃᓯᐅᔾᔨᕗᑦ ᐱᕈᖅᑐᓕᒫᓂᒃ, 
ᐆᒪᔪᕐᓂᒃ ᐊᒻᒪᓗ ᖁᐱᕐᕈᐊᕐᔪᓐᓂᒃ ᐃᓂᒋᔭᐅᔪᒥ 
ᐊᐅᓚᖃᑎᒌᑦᑐᓄᑦ ᐃᓂᖃᖅᓱᑎᒃ ᐆᒪᓐᖏᑦᑐᓂ 
ᐊᕙᑎᒥ. 

ᐆᒪᓂᐅᔪᓄᑦ ᖃᐅᔨᓴᖅᑎ ᐊᑐᓲᖅ ᑕᒪᒃᑮᓐᓂᒃ 
ᑐᑭᓯᓇᓱᐊᕐᓂᐅᔪᓂᒃ ᐊᐅᓚᑕᐅᔪᓂᒃ 
ᐆᒪᔪᓕᕆᓂᕐᒧᑦ ᖃᐅᔨᓴᖅᑎᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐃᒪᐃᒍᑕᐅᓗᑎᒃ: 

1) ᐱᕕᖃᖅᑎᑦᓯᓗᑎᒃ ᐆᒪᔪᓕᕆᔨᓂᒃ 
ᐊᑲᐅᓂᖅᐹᓂᒃ ᐋᖅᑮᓂᕐᒥᒃ 
ᓇᓗᓇᖅᑐᒦᓐᓇᑎᓪᓗᒍ (ᓲᕐᓗ; ᐱᕙᓪᓕᐊᓂᖅ, 
ᓯᓚᐅᑉ ᓂᕈᒥᑦᓯᕙᓪᓕᐊᓂᖓ), ᐊᒻᒪᓗ  

2) ᖃᐅᔨᓴᕐᓂᖅ ᐱᕙᓪᓕᐊᓂᕐᒥᒃ, ᐊᖑᔭᐅᔪᓂᒃ, 
ᐳᓚᕋᑦᑐᓕᕆᓂᕐᒥᒃ, ᐊᓯᖏᓐᓂᓪᓗ 
ᐃᓄᐃᑦ ᐊᐅᓚᓂᖏᑦ ᐊᐅᓚᑕᐅᓗᑎᒃ 
ᐊᑦᑐᐃᓂᖃᓐᖏᑦᑐᑎᒍᑦ ᐆᒪᔪᕐᓂᒃ 
ᐃᓂᒋᔭᖏᓐᓂᓪᓗ, 

ᐃᓱᒫᓘᑎᖃᕈᕕᑦ ᐊᑦᑐᖅᑕᐅᓂᖏᓐᓂᒃ 
ᐃᓄᐃᑦ ᐊᐅᓚᓂᖏᓐᓄᑦ ᐆᒪᔪᐃᑦ, 
ᐅᖃᖃᑎᒋᒍᓐᓇᖅᑕᑎᑦ ᐆᒪᔪᓕᕆᔨᒧᑦ (867) 
934-2176

ᖃᐅᔨᒋᐊᕐᕕᐅᔪᓐᓇᖅᑐᑦ
ᐊᐅᓚᑦᑎᔨᐅ ᐃᑲᔪᖅᑎᖓ, ᐆᒪᔪᓂᒃ ᖃᐅᔨᓴᖅᑎᑦ

ᒫᑎᐅ ᑎᐅᒫᓐ (ᖁᕐᓗᖅᑐᖅ)

(867) 982-7444

ᕿᑎᕐᒥᐅᓂ (ᖁᕐᓗᖅᑐᖅ)

(867) 982-7444

ᒫᑎᐅ ᑎᐅᒫᓐ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨ

ᓗᐃᔾᔨ ᑐᕐᕋᑎ, ᓂᕐᔪᑎᓂᒃ ᖃᐅᔨᓴᖅᑎ

ᑭᕙᓪᓕᕐᒥᐅᑦ (ᐊᕐᕕᐊᑦ)

(867) 857-2828

ᒥᑦ ᑳᒻᐳᓪ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨ

ᔮᓇᑕᓐ ᐸᒥᐅᓕᒃ, ᓂᕐᔪᑎᓂᒃ ᖃᐅᔨᓴᖅᑎ 

ᕿᑭᖅᑖᓗᖕᒥ (ᒥᑦᑎᒪᑕᓕᒃ)

(867) 889-8876

ᑕᐱ ᔭᓐᑭᓐᔅ

ᒍᕆᒍ ᕼᐆᑉ, ᓂᕐᔪᑎᓂᒃ ᖃᐅᔨᓴᖅᑎ

ᐆᒪᔪᓂᒃ ᖃᐅᔨᓴᖅᑎᑦ ᑐᑦᑕᕐᕕᖓ

(ᐃᒡᓗᓕᒃ) 

(867) 934-2177

ᓕᓕ ᐲᑳᒃ, ᓇᓄᕐᓂᒃ ᖃᐅᔨᓴᖅᑎ

ᕼᐃᓗᕆ ᕌᐸᓐᓴᓐ, ᐆᒪᔪᓂᒃ ᓯᓚᑖᓃᑦᑐᓂᓪᓗ 
ᖃᐅᔨᓴᖅᑎ

ᒪᓕᒃ ᐊᕚᓐ, ᓂᕿᑐᓲᓂᒃ ᖃᐅᔨᓴᖅᑎ

ᑯᕆᔅ ᕼᐋᑦᓴᓐ, ᒪᓕᒐᓕᕆᓂᖅ 

ᐊᐅᓚᑎᔨᐅᓪᓗᓂᓗ

ᒨᓯ ᑰᑦᑎᖅ, ᐃᓅᖃᑎᒌᓂᒃ ᖃᐅᔨᓴᖅᑎ

ᐆᒪᔪᐃᑦ ᑐᒥᖏᑦ
               ᑐᓴᕋᑦᓴᐃᑦ ᓄᓇᕗᒻᒥ ᐆᒪᔪᕐᓂᒃ ᕿᒥᕈᑎᖃᑎᒌᓂᒃ ᕿᒥᕈᑎᖃᑎᒌᓂᒃ 


